
ᐱᓕᕆᐊᑦᓴᕗᑦ
ᐋᖅᑭᒃᓯᒪᓕᖅᑎᓪᓗᒍ ᑎᑎᕋᕐᕕᒃᐳᑦ ᐃᓱᒪᒥᐅᑕᕆᔭᐅᓗᓂ ᓄᑕᖅᑲᓄᑦ− ᒪᒃᑯᒃᑐᓄᓪᓗ− ᐱᔨᑦᑎᕋᖅᑎᐅᓂᖏᓐᓂᒃ ᓄᓇᕗᑦ ᒐᕙᒪᖓᑕ 
ᐱᔨᕆᕝᕕᒋᓪᓗᓂᒋᑦ.

ᑐᕌᒐᕆᓇᓱᐊᖅᑕᕗᑦ
ᐊᕕᒃᓯᒪᓂᐅᓗᓂ ᐅᑭᐅᖅᑕᖅᑐᒥ ᓄᑕᖅᑲᑦ ᒪᒃᑯᒃᑐᓪᓗ ᖃᓄᐃᙱᑦᑎᐊᕐᓗᑎᒃ ᖁᐊᖅᓵᕐᓇᖅᑐᒦᙱᑦᑎᐊᕐᓗᑎᒡᓗ, 
ᐱᓕᕆᐊᕆᔪᒪᕙᒃᑕᖏᑦ ᐃᓱᒪᒥᐅᑕᖏᓪᓗ ᑐᓵᔭᐅᕙᒡᓗᑎᒃ ᐱᓕᕆᕝᕕᐅᓕᖅᐸᒡᓗᑎᒡᓗ, ᐃᑲᔪᖅᑐᖅᑕᐅᓗᑎᒡᓗ ᑲᔪᓯᑎᑦᑎᔪᖃᕐᓂᒃᑯᑦ 
ᓈᒻᒪᒃᑐᓂᒃ ᐃᓄᖕᓄᒃ, ᓇᓕᒧᒌᒃᑎᑦᑎᔪᓐᓇᖅᑐᓂᒃ, ᐊᑕᐅᓰᓐᓇᓕᔪᓂᒡᓗ ᒐᕙᒪᒃᑯᑦ ᐱᔨᑦᑎᕋᕐᓂᕆᕙᒃᑕᖏᓐᓂᒃ.

ᓇᓗᓇᐃᔭᖅᓯᒪᓂᖏᑦ
ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ (ᑭᒡᒐᖅᑐᐃᔨ) ᓇᒻᒥᓂᖅ ᐃᖅᑲᓇᐃᔭᖅᑎᐅᕗᖅ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᑭᒃᑯᑐᐃᓐᓇᓄᓪᓗ 
ᐅᖃᕆᐊᖅᑐᕐᕕᖃᖅᑕᖅᓱᓂ. ᐱᓕᕆᐊᖓ ᐊᓪᓚᕝᕕᖓᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ (RCYO) ᓇᓗᓇᐃᖅᓯᓂᕐᒧᑦ ᒪᓕᒐᐃᑦ, 
ᐊᑐᐊᒐᐃᑦ, ᐱᓕᕆᔾᔪᓰᑦ, ᐱᓕᕆᐊᑦ, ᐱᔨᑦᓯᕋᐅᑏᓪᓗ ᐃᓂᖏᓐᓃᒐᓗᐊᕐᒪᖔᑕ ᒐᕙᒪᒃᑯᓐᓂᑦ ᓄᓇᕗᒻᒥ (GN) ᐱᓕᕆᕝᕕᖏᓐᓂᑦ 
ᓂᕈᐊᖅᑕᐅᓯᒪᔪᓄᓪᓗ ᐱᔪᓐᓇᐅᑎᖃᖅᑐᓄᑦ1 (ᐱᓕᕆᕝᕖᑦ) ᐊᑐᐃᓐᓇᐅᑎᑦᓯᓂᕐᒧᑦ ᓈᒻᒪᑦᑐᓂᑦ, ᐊᔾᔨᒌᑎᑦᓯᓂᕐᒥᑦ, ᐱᔨᑦᓯᕋᑦᓯᐊᕐᓂᕐᒥᓪᓗ 
ᐱᔭᕆᐊᖃᖅᑕᖏᓐᓄᑦ ᐃᑲᔪᖅᑐᕐᓂᕐᒥᓪᓗ ᐱᔪᓐᓇᐅᑎᖏᓐᓂᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ, ᐃᓚᒌᓪᓗ, ᑕᑎᒋᔭᖃᖅᑐᓄᑦ. ᑭᓇᑐᐃᓐᓇᖅ 
ᐅᓐᓂᕐᓘᑎᖃᖅᐸᑦ ᐱᓕᕆᕝᕕᐅᑉ ᐱᔨᑦᓯᕋᕐᓂᖓᓂᑦ, ᐱᔪᓐᓇᖏᓐᓂᕐᒥᓪᓘᓐᓃᑦ ᐱᔨᑦᓯᕋᖅᑕᐅᓂᕐᒥᑦ ᒪᒃᑯᑦᑐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᐃᓚᖏᑦ, ᖃᐅᔨᒃᑲᖅᑕᐅᔪᓐᓇᖅᑐᖅ ᐊᓪᓚᕝᕕᕗᑦ ᕿᒥᕐᕈᓂᐊᖅᑎᓪᓗᑕ. ᑕᒪᕐᒥᑦᑎᐊᖅ ᑐᓴᖅᑕᐅᔪᒃᓴᐃᑦ ᐅᖃᐅᓯᐅᔪᑦ ᐊᓪᓚᕝᕕᑎᓐᓄᑦ 
ᖃᐅᔨᔭᐅᔾᔮᙱᓐᓂᖏᓐᓂᒃ ᐅᖃᐅᓯᐅᔪᓐᓇᖅᓱᑎᓪᓗ ᑭᓇ ᐅᖃᐅᓯᖃᕐᒪᖔᑦ ᖃᐅᔨᔭᐅᙱᓪᓗᓂ.

2022−2023 ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎ ᑮᓇᐅᔭᓂᑦ ᐊᑐᖅᑐᒃᓴᖃᓚᐅᕐᐳᖅ $2.731 
ᒥᓕᐊᓐᒥᑦ, ᓇᓗᓇᐃᔭᖅᓯᒪᔪᖅ ᑎᑎᕋᖅᑕᐅᓯᒪᓂᓕᖕᒥᑦ A. RCY−ᑯᑦ ᑭᒡᒐᖅᑐᐃᔨᖏᑦ ᐃᓚᖃᖅᐳᑦ 11−ᓂᒃ ᐃᖅᑲᓇᐃᔭᖅᑎᓂᒃ, 
ᓇᓗᓇᐃᔭᖅᓯᒪᔪᑎᑐᑦ ᐊᔾᔨᙳᐊᖅ 1−ᒥ. ᑎᑎᕋᕐᕖᑦ 2020−ᒥᑦ ᓄᓇᕗᒻᒥᑦ ᐃᓄᐃᑦ ᐃᖃᓇᐃᔭᖅᑎᓄᑦ ᐱᕙᒌᔭᐅᑦ ᐊᑐᐃᓐᓇᐅᑎᑕᐅᕗᖅ 
ᑎᑎᕋᖅᑕᐅᓯᒪᓂᓕᖕᒥᑦ ᐅᐃᒍᖓ ᐱ.

ᐊᔾᔨᙳᐊᖅ 1: ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑭᒃᑯᓐᓂᒃ ᐊᖓᔪᖅᑳᖃᕐᒪᖔᑕ ᑎᑎᖅᑐᒐᐅᔭᖅᓯᒪᓂᖏᑦ

1  ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᑎᑎᕋᖅᑕᐅᓯᒪᔪᑦ ᐊᑖᓂ A ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᖓᓂᑦ.

ᐱᓕᕆᐊᑦᓴᕗᑦ
ᐱᓕᕆᐊᕗᑦ ᐃᓚᒋᔭᖃᖅᑐᖅ ᒪᓕᑦᓱᑎᒃ ᓇᓗᓇᐃᖅᓯᒪᔪᓂᑦ ᐱᓕᕆᐊᖏᓐᓂᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᖓᑕ ᐱᖁᔭᖓᓂᑦ;

 •  ᓇᓗᓇᐃᖅᓯᓂᕐᒧᑦ ᐱᔪᓐᓇᐅᑎᖏᑦ ᐱᔪᒪᓂᕆᔭᖏᓪᓗ ᓄᑕᖅᑲᑦ ᒪᒃᑯᑦᑐᓪᓗ, ᐃᒻᒥᑰᖅᑐᓄᑦ ᑕᒪᕐᒥᓪᓗ, ᓴᐳᑎᔭᐅᓯᒪᔪᑦ   
  ᓯᕗᒧᐊᑦᑎᑕᐅᓂᕐᒥᓪᓗ;

 •  ᓇᓗᓇᐃᖅᓯᓂᕐᒥ ᐱᓕᕆᕝᕕᒋᔭᐅᔪᑦ ᓈᓚᓐᓂᖏᓐᓂᑦ ᐃᓱᒪᒋᔭᖃᕐᓂᕐᒥᓪᓗ ᐃᓱᒪᒋᔭᖏᓐᓂᑦ ᓄᑕᖅᑲᑦ ᒪᒃᑯᑦᑐᓪᓗ   
  ᖃᓄᐃᓐᓂᐅᔪᓂᑦ ᐊᑦᑐᖅᑕᐅᓯᒪᓂᖏᓐᓄᑦ;

 •  ᓇᓗᓇᐃᖅᓯᓂᕐᒥ ᓄᑕᖅᑲᑦ ᒪᒃᑯᑦᑐᓪᓗ ᐱᔪᓐᓇᕐᓂᕐᒧᑦ ᐱᓕᕆᕝᕕᒋᔭᐅᔪᑦ ᐱᔨᑦᓯᕋᐅᑎᖏᓐᓂᑦ ᐱᓕᕆᕝᕕᐅᔪᓪᓗ   
  ᐃᓱᒪᒋᔭᖃᕐᓂᕐᒥᑦ ᐃᓱᒫᓗᑎᖏᓐᓂᑦ ᐃᓱᒪᒋᔭᖏᓐᓂᓪᓗ ᑕᐃᒃᑯᐊ ᐱᔨᑦᓯᕋᐅᑎᐅᔪᑦ;

 •  ᐃᑲᔪᕐᓂᕐᒥᑦ ᓄᑕᖅᑲᓂᑦ, ᒪᒃᑯᑦᑐᓂᑦ, ᐃᓚᖏᓐᓂᓪᓗ ᑐᓴᐅᒪᖃᑦᑕᐅᑎᓂᕐᒧᑦ ᐱᓕᕆᕝᕕᐅᔪᓂ ᐱᔨᑦᓯᕋᖅᑎᓂᑦ,    
  ᐱᐅᓯᕚᓪᓕᖁᓪᓗᒋᑦ ᑐᑭᓯᐅᒪᓂᐅᔪᑦ ᐊᑯᓐᓂᖏᓐᓂᑦ;

 •  ᑐᓴᐅᒪᑎᑦᓯᓂᕐᒥ ᑭᒃᑯᑐᐃᓐᓇᕐᓂᑦ ᐱᔪᓐᓇᐅᑎᖏᓐᓂᑦ ᐱᔭᕆᐊᖃᑦᑕᖏᓪᓗ ᓄᑕᖅᑲᑦ ᒪᒃᑯᑦᑐᓪᓗ, ᐱᓕᕆᐊᑦᓴᖏᑦ   
  ᑲᒪᒋᔭᑦᓴᖏᓪᓗ ᑭᒡᒐᖅᑐᐃᔨᖓᑕ ᐊᓪᓚᕝᕕᖓᓄ ᓄᑕᖅᑲᑦ ᒪᒃᑯᑦᑐᓪᓗ; ᐊᒻᒪᓗ

 •  ᐊᑐᐃᓐᓇᐅᑎᑦᓯᓂᕐᒥᑦ ᐅᖃᐅᔾᔨᒋᐊᕆᓂᕐᒥᑦ ᐊᑐᓕᖁᔨᓂᕐᒥᓪᓗ ᐱᓕᕆᕝᕕᐅᑉ ᖃᓄᖅ ᒪᓕᒐᓕᐅᕐᓂᕐᒥᑦ, ᐊᑐᐊᒐᕐᓂᑦ,   
  ᐱᓕᕆᐊᓂᑦ, ᐱᔨᑦᓯᕋᑦᓯᐊᕐᓂᕐᒥᓪᓗ ᓄᑕᖅᑲᓂᑦ ᒪᒃᑯᑦᑐᓂᓪᓗ ᓄᓇᕗᒻᒥ.

ᐱᓕᕆᐊᑦᓴᕗᑦ ᐱᕕᖃᖅᑎᑦᓯᓂᐊᖅᑐᖅ ᐱᓕᕆᐊᖃᕐᓂᕐᒥᑦ 
ᑭᒡᒐᖅᑐᐃᓗᑎᒃ ᓄᑕᖅᑲᑦ ᒪᒃᑯᑦᑐᓂᓪᓗ ᐃᓘᓐᓇᑎᒃ ᐅᑯᐊ 
ᐊᑐᖅᑎᓪᓗᒋᑦ:

 •  ᒪᒃᑯᑦᑐᖅ ᐊᑦᑐᖅᑕᐅᓯᒪᔪᖅ 19 ᑐᖔᓂ ᐊᕐᕌᒍᖃᖅᐸᑦ. 
  ᐅᓄᓗᐊᙱᑦᑑᒐᓗᐊᓂᑦ ᒪᒃᑯᒃᑐᓂᒃ    
  ᐱᓕᕆᖃᑎᖃᖃᑦᑕᖅᐳᒍᑦ 19 ᐅᖓᑖᓂ   
  ᐅᑭᐅᓕᓐᓂᑦ. ᐆᑦᑑᑎᒋᓗᒍ, ᐃᓚᒋᔭᐅᓐᓂᖅᐸᑦ 
  ᒐᕙᒪᒃᑯᓐᓄᑦ ᐊᑐᖅᑕᐅᖃᑦᑕᖅᑐᓄᑦ    
  ᐊᕐᕌᒍᖅᑖᓚᐅᖅᑎᓐᓇᒍ 19-ᓂ;

 •  ᐱᓕᕆᕝᕕᒋᔭᖓ (ᖏᑦ) ᐃᓚᐅᓗᓂ; ᐊᒻᒪᓗ

 •  ᓄᑕᖅᑲᐅᑉ ᐱᔪᓐᓇᐅᑎᖏᑦ, ᓇᓗᓇᐃᖅᑕᐅᓯᒪᒍᓂ  
  ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ ᓄᑕᖅᑲᑦ   
  ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᒪᓕᑦᑕᐅᙱᒃᑯᓂ.

ᐱᓕᕆᐊᑦᓴᕗᑦ ᐃᒪᐃᑎᑦᓯᒍᓐᓇᖏᑦᑐᖅ ᐅᕙᑦᑎᓐᓂᑦ:

 •  ᐱᓕᕆᐊᖃᖅᐸᙱᓚᖅ ᐊᑲᐅᙱᓕᐅᕈᑎᒋᔭᐅᔪᓄᑦ  
  ᐃᓄᖕᒥ ᐊᑕᐅᓯᕐᒥᒃ ᐃᓅᖃᑎᖃᕐᓂᕐᒧᑦ   
  ᐃᓅᖃᑎᒌᒍᑕᐅᕙᒃᑐᓂᒃ, ᓲᕐᓗ ᑖᓐᓇ ᒪᒃᑯᑦᑐᖅ  
  ᓈᓚᒍᓐᓃᕌᖓᑦ ᐊᖓᔪᖅᑳᒥᓄᑦ;

 •  ᖃᐅᔨᓴᖅᓯᕙᙱᓚᖅ ᓄᑕᖅᑲᑦ    
  ᐱᓂᕐᓗᒡᕕᐅᕙᖕᓂᖏᓐᓄᑦ     
  ᐃᒃᓯᓐᓇᑰᕙᖕᓂᖏᓐᓄᓪᓘᓐᓃᑦ; ᐅᕝᕙᓘᓐᓃᑦ

 •  ᐱᓕᕆᐊᖃᕐᓂᖅ ᐅᓐᓂᕐᓘᑎᒋᔭᐅᔪᓂᑦ ᐃᓚᒋᔭᐅᔪᓂᑦ 
  ᓇᒻᒥᓂᖁᑎᒋᔭᐅᔪᓂᑦ ᐃᓛᒃᑰᖅᑐᓂᓪᓘᓐᓃᑦ 
  ᑲᑐᔾᔨᖃᑎᒌᑦᑐᑦ. ᐆᑦᑑᑎᒋᓗᒍ, ᒪᒃᑯᑦᑐᖅ   
  ᐊᑭᓕᖅᑐᖅᑕᐅᑦᓯᐊᖏᑉᐸᑦ ᐃᖅᑲᓇᐃᔭᕐᕕᒋᔭᖓᓐᓄᑦ.

ᖄᒃᑲᓐᓂᐊᒍᑦ ᑭᒡᒐᖅᑐᐃᔨᐅᑉ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᐅᑦ, ᐱᓕᕆᐊᕆᔭᕗᑦ ᑕᓯᐅᖅᑕᐅᒋᕗᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᑲᑎᒪᕐᔪᐊᕐᓂᕆᔭᖓᓄᑦ ᐱᔪᓐᓇᕐᓂᕆᔭᖏᓐᓄᑦ ᓄᑕᖅᑲᐃᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓂᐱᖏᓐᓂᑦ ᓄᑕᖅᑲᑦ, ᑲᓇᑕᒥᓪᓗ ᑭᒡᒐᖅᑐᐃᔩᑦ 
ᒪᓕᑦᑕᐅᖃᑦᑕᖅᑐᓂᑦ ᓴᖅᑭᖅᑕᐅᓯᒪᔪᓂᑦ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ. ᑲᑎᒪᔩᑦ ᑲᓇᑕᒥᐅᑕᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑲᓇᑕᓕᒫᒥ ᑲᑐᔾᔨᖃᑎᒌᐅᕗᑦ, ᓇᓗᓇᐃᖅᓯᕙᒃᖢᑎᒃ ᑕᒪᒃᑭᖅᖢᑎᒃ ᐃᓱᒫᓘᑎᒋᔭᒥᓂᒃ, 
ᐱᓕᕆᐊᖃᖅᐸᒃᖢᑎᒡᓗ ᐋᑭᒃᓱᐃᕙᓪᓕᔪᒪᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔾᔪᑕᐅᓗᑎᒃ ᐱᓕᕆᐊᒃᓴᓂᒃ ᑲᓇᑕᓕᒫᒥ.

ᐃᓐᓇᐃᑦᑕᐃᖅ ᒪᓂᒪᑎᑦᑎᕙᒃᑭᕗᑦ ᐱᐅᔪᒻᒪᕆᐊᓗᖕᒥᒃ ᐃᓱᒪᑐᓂᕆᔭᒥᓂᒃ ᐃᓱᒪᒥᐅᑕᒥᓂᒡᓗ ᑐᙵᕕᓕᖕᓂᒃ ᐃᓅᓯᕐᒥᓂ 
ᐊᑐᖃᑦᑕᖅᓯᒪᔭᒥᓂᑦ. ᐃᓚᓕᐅᑎᔪᒪᓪᓗᒍ ᑕᒪᓐᓇ ᖃᐅᔨᒪᓂᖅ ᑭᒡᒐᖅᑐᖅᑎᐅᓂᖅᑎᓐᓄᑦ, ᐱᓕᕆᖃᑎᖃᖅᐸᒃᐳᒍᑦ ᐃᓐᓇᕐᓂᒃ 
ᐅᖃᐅᔾᔪᐃᔪᓐᓇᖅᑐᓂᒃ ᑕᒫᙵᓕᒫᖅ ᐊᕕᒃᓯᒪᓂᕐᒥᑦ ᐅᑭᐅᖅᑕᖅᑐᒥᑦ..

ᐱᓕᕆᐊᒃᓴᓄᑦ ᐃᓚᒋᔭᐅᔪᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎ ᒫᓐᓇ ᐱᓕᕆᐊᖃᖅᐸᒃᐳᖅ ᐅᑯᐊ ᐃᓚᒋᐅᓪᓗᑎᒃ, ᐃᓄᖕᒥᒃ ᐊᑕᐅᓯᕐᒥᒃ ᑭᒡᒐᖅᑐᐃᓂᕐᒥᒃ, 
ᐱᓕᕆᕝᕕᖏᖕᓂᒃ ᑭᒡᒐᖅᑐᖅᑎᑦ, ᑐᓴᐅᒪᑎᑦᑎᕙᖕᓂᕐᒧᓪᓗ ᑭᒃᑯᑐᐃᓐᓇᓂᒡᓗ ᖃᐅᔨᒪᑎᑦᑎᓂᕐᒧᑦ. ᓯᑕᒪᖓᓂᑦ ᐱᓕᕆᐊᑎᓐᓂᑦ, 
ᕿᒥᕐᕈᓲᑦ ᐋᓐᓂᕐᔪᐊᖅᑐᖃᕌᖓᑦ ᑐᖁᔪᖃᕌᖓᓪᓗ, ᐊᐅᓚᔾᔪᑕᐅᒍᓐᓇᖏᑦᑐᖅ ᐃᓚᒍᑖᓂ ᑭᒡᒐᖅᑐᐃᔨᖓᑕ ᐊᓪᓚᕝᕕᖓᓄ ᓄᑕᖅᑲᑦ 
ᒪᒃᑯᑦᑐᓪᓗ ᓱᓕ ᐱᒋᐊᖅᓯᒪᖏᑦᑐᖅ. 

ᐃᓄᑑᓪᓗᓂ ᑭᒡᒐᖅᑐᖅᑎ
ᑭᓇᑐᐃᓐᓇᖅ ᐅᓐᓂᕐᓘᑎᖃᖅᐸᑦ ᐱᓕᕆᕝᕕᐅᑉ ᐱᔨᑦᓯᕋᕐᓂᖓᓂᑦ, ᐱᔪᓐᓇᖏᓐᓂᕐᒥᓪᓘᓐᓃᑦ ᐱᔨᑦᓯᕋᖅᑕᐅᓂᕐᒥᑦ ᒪᒃᑯᑦᑐᒧᑦ ᐊᒻᒪᓗ/
ᐅᕝᕙᓘᓐᓃᑦ ᐃᓚᖏᑦ, ᖃᐅᔨᒃᑲᖅᑕᐅᔪᓐᓇᖅᑐᖅ ᐊᓪᓚᕝᕕᕗᑦ ᕿᒥᕐᕈᓂᐊᖅᑎᓪᓗᑕ. ᑖᒃᑯᐊ ᐅᓂᕐᓘᑏᑦ ᖃᐅᔨᒪᔭᐅᔪᑦ ᐃᓄᑑᓪᓗᓂ 
ᑭᒡᒐᖅᑐᖅᑕᐅᓂᕐᒧᑦ ᖃᓄᐃᓐᓂᐅᔪᓄᑦ.

ᓇᖕᒥᓂᖅᓱᖅᑐᑦ ᑭᒡᒐᖅᑐᖅᖢᑎᒃ ᐊᑲᐅᖏᓕᐅᕈᑏᑦ ᓇᓗᓇᐃᖅᔭᖅᑕᐅᕙᒃᑐᑦ ᐊᔾᔨᒌᖏᑦᑐᓂ, ᐱᖃᓯᐅᑎᓗᒋᑦ ᐱᒋᐊᕐᓗᒋᑦ 
ᒪᒃᑯᒃᑐᑦ ᐊᒻᒪᓗ ᐃᓚᒋᑦ, ᓄᓇᓕᖕᓂᑦ ᐃᓚᒋᔭᐅᔪᑦ, ᐱᔨᑦᑎᕋᖅᑏᑦ ᐅᕝᕙᓘᓐᓃᑦ ᐊᓯᖏᓐᓂ ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑏᑦ 
ᐱᓕᕆᐊᕆᕙᓪᓕᐊᔪᒪᔪᓂ.

ᐊᑐᓂ ᐃᓄᑑᓪᓗᓂ ᑭᒡᒐᖅᑐᖅᑎᒧ ᖃᓄᐃᓐᓂᐅᔪᑦ ᐊᔾᔨᐅᖏᑦᑐᖅ ᐋᖅᑭᑦᓱᐃᖃᑦᑕᖅᑐᒍᑦ ᑭᐅᔾᔪᑎᒋᓂᐊᖅᑕᑎᓐᓂᑦ ᐊᑐᓂ 
ᖃᓄᐃᓐᓂᐅᔪᓄᑦ. ᐃᓄᑑᓪᓗᓂ ᑭᒡᒐᖅᑐᖅᑎᒧ ᖃᓄᐃᓐᓂᐅᔪᑦ ᐊᔾᔨᒌᖏᑦᑐᓂᑦ ᐱᔭᕆᐊᖃᖃᑦᑕᖅᑐᑦ ᐃᑲᔪᖅᑐᖅᑕᐅᓂᕐᒧᑦ 
ᐃᖅᑲᓇᐃᔭᖅᑎᑎᓐᓄᑦ, ᐊᔾᔨᒌᖏᑦᑐᓂᓪᓗ ᑕᑭᓂᖃᖅᓱᑎᒃ ᐱᕕᑦᓴᖏᑦ ᐊᔾᔨᒌᖏᑦᑐᓪᓗᑦ ᐊᑲᐅᙱᓪᓕᐅᕈᑎᓄᑦ ᐋᖅᑭᑦᑕᐅᓂᐊᖅᑐᓄᑦ. 
ᐋᖅᑭᐅᒪᑦᓯᖃᑦᑕᖅᑐᒍᑦ ᐃᓄᑑᓪᓗᓂ ᑭᒡᒐᖅᑐᖅᑎᒧ ᖃᓄᐃᓐᓂᐅᔪᓂᑦ ᓈᒻᒪᑦᑐᓂᑦ ᐊᑕᖐᑦᑎᐊᖅᑐᓂᓪᓗ.

ᐊᑐᖅᑕᐅᕙᒃᑐᑦ ᑭᒡᒐᖅᑐᖅᑎᐅᓂᕐᒧᑦ

ᐊᒥᓱᑦ ᒪᒃᑯᒃᑐᐃᑦ ᐊᒻᒪᓗ/ᐅᕝᕙᓘᓐᓃᑦ ᖃᑕᙳᑎᖏᑦ ᐊᔪᕈᑎᖃᖅᐸᑕ ᐊᕕᒃᑐᖅᓯᒪᔫᑉ ᐱᔨᑦᑎᕋᐅᑎᖏᓐᓄᑦ, ᐅᕝᕙᓘᓐᓃᑦ 
ᐱᔨᑦᑎᕋᐅᑎᒥᒃ ᐱᔪᓐᓇᙱᑉᐸᑕ, ᐃᓱᒪᒋᖃᑦᑕᖅᑕᕗᑦ ᓱᓇᑦ ᑕᒪᑐᒧᙵ ᐊᕕᒃᑐᖅᓯᒪᔪᒥᑦ ᐱᔾᔪᑕᐅᖕᒪᖔᑕ. ᐊᔪᕐᓇᐅᑎᑕᖃᒃᑲᓐᓂᕋᔭᖅᐸᑦ 
ᐊᒻᒪᓗ ᐊᒃᑐᖅᓯᓗᓂ ᐊᓯᖏᓐᓂᒃ ᓄᓇᕗᒻᒥᐅᓂᑦ ᒪᒃᑯᒃᑐᓂᒃ ᐱᓕᕆᐊᖑᙱᓪᓗᓂ, ᐃᓕᑕᕆᖃᑦᑕᖅᑕᕗᑦ ᐊᔪᕐᓇᕈᑕᐅᔪᖅ ᐋᖅᑭᐅᒪᔪᖅ 
ᐱᔾᔪᑕᐅᔪᖅᑎᑐᑦ. ᐋᖅᑭᐅᒪᔪᖅ ᐱᔾᔪᑕᐅᔪᓄᑦ ᐊᑐᖅᑕᐅᕙᒃᑐᑦ ᑭᒡᒐᖅᑐᖅᑎᐅᓂᕐᒧᑦ ᐃᒪᓐᓈᖅᑐᐃᖃᑦᑕᖅᑐᑦ ᐱᔭᒃᓴᐅᑎᖃᖅᑐᒥᒃ 
ᐊᕕᒃᑐᖅᓯᒪᔪᒧᑦ(ᓄᑦ) ᐊᓯᐊᙳᖅᓯᖁᔨᓪᓗᑎᒃ ᒪᓕᒐᐅᔪᓂᒃ, ᐊᑐᐊᒐᓂᒃ, ᐊᑐᖅᑕᐅᔪᒃᓴᓂᒃ, ᑐᕌᖓᔪᓂᒃ, ᐊᒻᒪᓗ ᐱᔨᑦᑎᕋᐅᑎᓂᒃ 
ᐱᓕᕆᐊᕆᓂᐊᕐᓗᒋᑦ ᐱᔾᔪᑕᐅᔪᑦ. 

ᐊᑐᓂ ᐋᖅᑭᐅᒪᔪᖅ ᐱᔾᔪᑕᐅᔪᒧᑦ, ᓯᕗᓕᐅᖅᑎᐅᔪᖅ ᐊᕕᒃᑐᖅᓯᒪᔪᖅ ᐃᓕᑕᕆᔭᐅᖃᑦᑕᖅᑐᖅ ᐱᔭᒃᓴᐅᑎᖃᕐᓂᖓᓄᑦ 
ᐱᓕᕆᐊᕆᓂᐊᕐᓗᒍ ᐱᔾᔪᑕᐅᔪᖅ. ᑭᓯᐊᓂ, ᐃᓚᖏᑦ ᐱᔾᔪᑕᐅᔪᑦ ᐊᑕᐅᓯᐅᖏᑦᑐᒥᒃ ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒌᖕᓂᖃᕆᐊᖃᖅᑐᑦ 
ᐱᔾᔪᑕᐅᔪᖅ ᐱᓕᕆᐊᕆᓂᐊᕐᓗᒍ ᐃᓗᐃᑦᑑᖓᔪᒃᑯᑦ.

ᐱᔾᔪᑕᐅᔪᖅ ᐱᓕᕆᐊᕆᓂᐊᕐᓗᒍ ᐃᓗᐃᑦᑑᖓᔪᒃᑯᑦ. ᐊᒥᓱᑦ ᐊᑲᐅᙱᓕᐅᕈᑎᖃᕐᓂᖏᖕᓄᑦ ᐊᑦᑐᐃᓂᖃᖅᑐᑎᓪᓗ ᐊᒥᓱᓂᑦ 
ᐱᔨᑦᑎᖅᑕᐅᔪᓂᑦ ᐱᔾᔪᑏᑦ ᐊᒥᓱᓂᑦ ᐊᑦᑐᐃᓂᖃᑲᒻᒪᑦᑐᑦ ᐋᖅᑭᒃᓯᒪᔪᑦ ᑭᒡᒐᖅᑐᐃᔨᑦᑎᓐᓂᑦ, ᑕᐃᒃᑯᐊᓗ ᐊᑐᓕᖁᔭᓕᐅᓲᑦ 
ᑲᒪᒋᔭᖃᖅᑐᓄᑦ ᐱᓕᕆᕝᕕᓄᑦ ᐊᑲᐅᙱᓕᐅᕈᑎᑕᖃᖅᑎᓪᓗᒍ ᐱᐅᓯᕚᓪᓕᖅᑎᑦᑎᖁᔨᓪᓗᑎᑦ ᐱᖁᔭᖏᖕᓂᑦ, ᐊᑐᐊᒐᕐᓂᑦ, 
ᐊᐅᓚᑦᑎᒍᓯᕐᓂᑦ, ᐱᓕᕆᐊᓂᑦ, ᐊᒻᒪᓗ ᐱᔨᑦᑎᕋᕈᑎᖏᖕᓂᑦ ᑲᒪᒋᔭᐅᖁᓪᓗᒋᑦ ᐱᔾᔪᑎᒋᔭᐅᓲᑦ ᐊᑲᐅᙱᓕᐅᕈᑎᓕᐅᕈᑕᐅᓲᖑᓪᓗᑎᑦ. 
ᐊᒥᓱᓂᑦ ᐊᑐᓕᖁᔭᓕᐅᕈᓐᓇᖅᑐᒍᑦ ᑲᒪᒋᔭᐅᖁᓪᓗᒍ ᐊᑕᐅᓯᖅ ᐊᒥᓱᓄᑦ ᐋᖅᑭᒃᓯᒪᐅᖅᑐᓄᑦ ᐊᑲᐅᙱᓕᐅᕈᑎᑕᖃᓕᕋᐃᒻᒪᑦ.

ᐋᖅᑭᐅᒪᔪᖅ ᐱᔾᔪᑕᐅᔪᑦ ᐅᕙᑦᑎᓐᓄᑦ ᖃᐅᔨᑎᑦᑎᔾᔪᑕᐅᖃᑦᑕᖅᑐᑦ ᐊᒥᓱᐃᖓᔪᒃᑯᑦ, ᐃᓚᐅᓪᓗᑎᒃ: ᐊᑕᐅᓯᕐᒥᒃ ᑭᒡᒐᖅᑐᐃᔪᖅ 
ᑲᒪᔭᖃᖅᑐᖁᑎᑦᑎᒍᑦ, ᒪᒃᑯᒃᑐᓂᑦ ᐊᒻᒪᓗ ᖃᑕᙳᑎᒌᓐᓂᑦ, ᓄᓇᓕᖕᒥᐅᓂᑦ, ᒪᓕᒐᓕᐅᖅᑎᓂᑦ, ᒪᒃᑯᒃᑐᑦ ᒪᓕᒐᓕᐅᕐᕕᓕᕆᔪᓂᑦ, 
ᐊᕕᒃᑐᖅᓯᒪᔪᓂᑦ, ᐊᒻᒪᓗ ᐅᓂᒃᑲᐅᑕᐅᔪᒃᑯᑦ ᑐᓴᒐᒃᓴᓕᕆᔨᓄᑦ. 



ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ
ᐱᓕᕆᐊᒃᓴᑦᑕ ᐃᓚᖓ ᓄᓇᕗᒻᒥᐅᓂᑦ ᐅᔾᔨᖅᓱᓕᖅᐹᓪᓕᖅᑎᑦᑎᓇᓱᒃᖢᑕ ᓄᑕᖃᑦ ᐱᔪᓐᓇᐅᑎᖏᓐᓂᑦ ᑐᓴᐅᒪᑎᑦᑎᓗᑕᓗ ᖃᓄᖅ 
ᑎᑎᕋᕐᕕᒃᐳᑦ ᐊᐅᓚᓲᖑᖕᒪᖔᑦ ᐱᓕᕆᕝᕕᐅᑉ ᒪᓕᒐᖏᑦ, ᐊᑐᐊᒐᖏᑦ, ᐱᐅᓯᖏᑦ, ᐱᓕᕆᐊᒃᓴᑦ, ᐱᔨᑦᑎᕋᐅᑎᓪᓗ ᐱᔭᕆᐊᓕᖏᓐᓂᑦ 
ᐃᑲᔪᖅᑐᖅᑕᐅᓗᑎᒡᓗ ᐱᔪᓐᓇᐅᑎᒋᔭᑦ ᒪᒃᑯᒃᑐᓄᑦ, ᐃᓚᖏᓐᓄᑦ, ᐊᑐᓲ ᑖᒃᑯᓂᖓ.

ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ ᐊᒥᓱᐃᓕᖓᕗᑦ, ᐅᖃᓪᓚᒋᐊᖅᑐᕐᓂᒃᑯᑦ 
ᑐᓴᕆᐊᖅᑎᑦᑎᓂᒃᑯᓪᓗ, ᓄᓇᓕᖕᓂᑦ ᐃᓚᐅᑎᑦᑎᓂᒃᑯᑦ, ᖃᓄᐃᓕᐅᖅᑐᓄᐊᖃᑦᑕᕐᓂᒃᑯᑦ, ᓵᓚᒃᓴᕋᓱᖕᓂᒃᑯᑦ, ᓴᖅᑭᑦᑎᓂᒃᑯᑦ 
ᑐᓴᐅᒪᑎᑦᑎᓂᒃᑯᓪᓗ ᐱᕚᓪᓕᕈᑎᒃᓴᓂᒡᓗ, ᐱᓯᒪᓪᓗᑎᒍᓪᓗ ᑎᑎᕋᕕᑦᑕ ᐃᑭᐊᖅᑭᕕᐊ, www.rcynu.ca. ᑖᒃᑯᐊ ᐱᒋᐊᖅᓯᒪᔭᕗᑦ 
ᑐᕌᒐᖃᖅᑐᑦ ᐊᑕᐅᓯᕐᒥᑦ ᐃᓚᒌᒍᓐᓇᑦᑎᐊᕐᓂᕐᓂᑦ ᐱᓕᕆᖃᑎᒋᑦᑎᐊᖅᖢᒋᑦ ᐊᒥᓱᑦ ᐱᖃᖃᑕᐅᔪᑦ ᐃᓚᐅᓪᓗᑎᒃ ᓄᑕᖅᑲᑦ, ᒪᒃᑯᒃᑐᑦ, 
ᐃᓚᒌᑦ, ᓄᓇᓕᖕᒥᐅᑦ, ᐱᓕᕆᕝᕕᐅᔪᑦ, ᒪᓕᒐᓕᐅᕐᕕᒃ, ᑐᓴᒐᒃᓴᓕᕆᔨᓪᓗ.

ᐊᕐᕌᒍᑕᒫᑦ ᐅᐸᓗᖓᐃᔭᐃᕙᒃᐳᒍᑦ ᐸᖕᓇᐃᓇᓱᒃᖢᑕ ᑭᒃᑯᑐᐃᓇᕐᓂᑦ ᐅᔾᔨᖅᓱᓕᖅᐹᓪᓕᕐᑎᑦᑎᓂᖕᓄᑦ ᐱᒋᐊᕐᓯᒪᓕᕐᖢᑕ ᕿᓃᓐᓇᐅᔭᕐᖢᑕ 
ᓄᑖᓂ ᐱᕕᒃᓴᓂᑦ ᐃᓚᐅᖁᓪᓗᒋᑦ ᓄᓇᕗᒻᒥᐅᑦ, ᐱᔾᔪᑎᒃᓴᑦᑕ ᐱᔪᓐᓇᖅᑎᒃᑳᖓᑎᒍᑦ.

ᐃᓚᖓᑦ ᐱᓕᕆᐊᕆᓯᒪᒻᒪᕆᒃᑕᕗᑦ ᑭᒃᑯᑐᐃᓇᕐᓂᑦ ᐅᔾᔨᖅᓱᓕᖅᑎᑦᑎᕚᓪᓕᕐᓂᕐᒧᑦ ᓄᓇᓕᑦᑕ ᐃᓚᐅᓂᖏᓐᓂᑦ ᐱᓕᕆᐊᓂᑦ. 
ᑎᑎᕋᕐᕕᒃᐳᑦ ᐃᖃᓗᖕᓃᒻᒪᑦ ᐱᓕᕆᕙᒃᖢᑕᓗ ᑭᒡᒐᖅᑐᐃᓪᓗᑕ ᓄᓇᕗᒻᒥᐅᓕᒫᓂᑦ, 12−ᓄᑦ ᓄᓇᕗᒻᒥᑦ ᓄᓇᓕᖕᓄᐊᕈᒪᕗᒍᑦ ᐊᕐᕌᒍᑕᒫᑦ, 
ᑕᐃᒪᓕ ᓄᓇᓕᖕᓄᐊᖅᐸᖕᓂᐊᕐᓗᑕ ᐊᑕᐅᓯᐊᖅ ᐊᕐᕌᒎᒃ ᒪᕐᕉᐃᕌᓂᒃᑳᖓᑦ. ᓄᓇᓕᖕᓄᐊᕌᖓᑦᑕ, ᑐᓴᐅᒪᔭᒃᓴᓄᑦ ᓵᖃᖃᑦᑕᖅᐳᒍᑦ 
ᐃᓄᒃᑯᕕᖕᓂᑦ, ᐅᖃᐅᓯᖃᖅᐸᒃᖢᑕ ᐱᓕᕆᐊᑦᑎᓐᓂᑦ ᓄᓇᓖᑦ ᓈᓚᐅᑎᖃᕐᕕᐊᒍᑦ, ᐃᓕᓐᓂᐊᕐᑎᑦᑎᕙᒃᖢᑕ ᐱᔨᑦᑎᕋᖅᑎᓂᑦ 
ᐊᓯᖏᓐᓂᒡᓗ ᓄᓇᓕᖕᒥᐅᑕᓂᑦ, ᑲᑎᙵᑎᑦᑎᕙᒃᖢᑕᓗ ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ ᑭᒡᒐᖅᑐᐃᓂᕐᒧᑦ ᐃᓕᓐᓂᐊᒐᒃᓴᖅ 
ᐃᓕᓐᓂᐊᕐᕕᖕᓂᑦ, ᐃᓚᐅᕙᒃᖢᑎᒃᓗ ᓄᓇᓕᖕᓂᑦ ᖃᓄᐃᓕᐅᕐᑐᖃᖅᑎᓪᓗᒍ ᐊᔪᕐᓇᙱᒃᑳᖓᑦ. ᐊᒻᒪᓗᑦᑕᐅᖅ, ᐱᕕᒃᓴᓕᐅᐸᒃᐳᒍ 
ᓈᓚᖕᓂᐊᕐᓗᑕ ᓄᓇᕗᒻᒥᐅᓂ ᐊᑲᐅᙱᓕᐅᕈᑎᓂᑦ ᐊᒃᑐᐃᔪᑦ ᐃᓄᖕᓂᑦ ᓄᓇᓕᓕᒫᓂᑦ.

ᕿᒥᕐᕈᓇᓐᓂᖅ ᐋᓐᓂᕐᔪᐊᖅᑐᒥᓂᕐᓂᒃ ᐊᒻᒪᓗ ᐃᓅᒍᓐᓃᖅᑐᒥᓂᕐᓂᒃ

ᐅᓇ ᐱᓕᕆᐊᒃᓴᖅ ᐊᐅᓚᙱᑦᑐᖅ ᑖᓐᓇ ᐃᓚᒍᑖ 4(1) (b) ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓ ᐊᑐᙱᒻᒪᑦ 
ᓱᓕ.

ᓄᓇᕗᒻᒥᑦ, ᐱᕐᕈᓗᐊᕿᔪᑦ ᒪᒃᑯᒃᑐᐃᑦ ᐃᓛᒃᑯᑦ ᕿᒥᕐᕈᔭᐅᕙᙱᒻᒪᑕ ᑐᖁᔪᓪᓗ ᒪᒃᑯᒃᑐᐃᑦ ᕿᒥᕐᕈᔭᐅᓲᑦ ᑎᑎᕋᕐᕕᐊᓂᑦ 
ᑐᖁᖓᔪᓕᕆᔨᐅᑉ ᑐᖁᓐᓂᕐᐸᑕ ᓄᓇᕗᒻᒥᑦ, ᖃᐅᔨᓇᓱᒡᓗᒍ ᑭᓇᐅᖕᒪᖔᑦ ᑐᖁᔪᖅ, ᖃᓄᕐᓗ, ᖃᖓᓗ, ᓇᒥᓪᓗ 
ᖃᓄᐃᓕᓐᓂᖕᒪᖔᖏᓪᓗ.2

ᑕᒪᓐᓇ ᐃᓚᒋᑕᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᐱᖁᔭᖓ ᐊᑐᓕᕐᐸᑦ, ᕿᒥᕐᕈᓇᓐᓂᖅ ᐋᓐᓂᕐᔪᐊᖅᑐᒥᓂᕐᓂᒃ ᐊᒻᒪᓗ 
ᐃᓅᒍᓐᓃᖅᑐᒥᓂᕐᓂᒃ ᐱᓕᕆᐊᑦ ᖃᐅᔨᓴᖅᑕᐅᕙᖕᓂᐊᕐᐳᑦ ᐱᕐᕈᓗᐊᕿᓂᖓᓄ ᑐᖁᓂᖓᓄᓪᓘᓐᓃᑦ ᒪᒃᑯᒃᑑᑉ, ᖃᐅᔨᓇᓱᒡᓗᑎᒃ 
ᐱᔨᑦᑎᕋᖅᑕᐅᓚᐅᖕᒪᖔᖏᑦ ᐊᑐᕈᓐᓇᕐᑕᖏᓐᓂᑦ ᐱᔨᑦᑎᕋᖅᑕᐅᑦᑎᐊᓚᐅᖕᒪᖔᖏᓪᓗ.

ᑖᒃᑯᐊ ᕿᒥᕐᕈᓃᑦ ᐃᑲᔪᖅᑐᐃᓂᐊᖅᑐᑦ ᐊᓪᓚᕝᕕᑎᓐᓂᑦ ᐊᑐᓕᖁᔨᓂᕐᒧᑦ ᓇᓗᓇᐃᖅᓯᓂᕐᒧᑦ ᓵᑕᐅᔪᓐᓇᕐᓂᕐᒧᑦ ᑲᒪᒋᔭᖃᖅᑐᓂᑦ 
ᐱᓕᕆᕝᕕᒻᒥ (ᓂᑦ) ᐊᒻᒪᓗ/ᐅᕝᕙᓘᓐᓃᑦ ᐱᐅᓯᕚᓪᓕᖁᔨᓂᕐᒥᑦ ᒪᓕᒐᕐᓂᑦ, ᐊᑐᐊᒐᕐᓂᑦ, ᐱᓕᕆᔾᔪᓯᖅᓂᑦ, ᐱᓕᕆᐊᓂᑦ, ᐱᔨᑦᓯᕋᕐᓂᕐᒥᓪᓗ 
ᓄᖅᑲᖓᑎᑦᓯᓂᕐᒧᑦ ᐊᔾᔨᐸᓗᖏᓐᓂᑦ ᐋᓐᓂᕐᓂᕐᒧᑦ ᐃᓅᔪᓐᓃᕐᓂᕐᒧᓪᓘᓐᓃᑦ ᒪᒃᑯᑦᑐᓂᑦ ᓯᕗᓂᑦᓴᕐᒥᑦ.

2  ᑕᑯᓗᒍ ᑎᑎᕋᖅᓯᒪᓂᖓ 9(1)(b) ᑐᖁᖓᔪᓕᕆᔨᐅᑉ ᐱᖁᔭᖓᓂ.



1

ᑎᑎᕋᕐᕕᖕᒥ ᑎᑭᑕᐅᔪᒪᔪᑦ ᐅᓂᒃᑲᐅᓯᖃᖅᐸᖕᓂᕐᓗ 
ᓯᕗᓪᓕᖅᐸᐅᔾᔭᐅᓯᒪᔪᓄᑦ 2021-2022−ᒧᑦ
   ᑎᑭᑕᐅᓇᓱᐊᖅᑐᖅ 1:  
   ᐋᖅᑭᒃᓯᒪᓕᖅᑎᓪᓗᒍ ᑎᑎᕋᕕᒃᐳᑦ ᐅᒃᐱᕆᔭᐅᑦᑎᐊᕐᕕᐅᔪᓐᓇᕐᓗᓂ ᐱᓕᕆᖃᑎᒋᔭᐅᕙᒡᓗᓂ  
   ᒪᒃᑯᒃᑐᓄᑦ ᐃᓚᖏᓐᓄᓪᓗ, ᐋᖅᑭᒃᓱᐃᕙᓪᓕᐊᓗᓂ ᓴᙱᒃᑎᒋᐊᖅᑎᑦᑎᓗᓂᓗ    
   ᐃᓅᖃᑎᖅᐸᖕᓂᕆᔭᑦᑎᓐᓂᒃ ᓄᓇᕗᒻᒥᐅᓂᒃ. 

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 1−ᒥᒃ:

ᑲᔪᓯᑎᑕᐅᓗᓂ ᐱᓂᕆᖃᑎᖃᕐᓂᖅ ᓄᓇᓕᓐᓂᑦ, ᐊᑐᓕᖅᑎᑕᐅᓂᖓᓄᑦ ᐋᖅᑭᒋᐊᖅᑕᐅᓯᒪᔪᑦ ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒧᑦ 
ᐸᕐᓇᐅᑦ, ᑕᑯᔅᓴᐅᑎᓐᓂᖅᓴᕆᓗᒍ ᐊᓪᓚᕕᖓ ᓄᓇᕗᓕᒫᒥᑦ.

ᖃᓄᐃᓕᖓᓕᕐᓂᖏᑦ:
 • RCYO ᐃᖅᑲᓇᐃᔭᖅᑎᖏᑦ ᑲᔪᓯᑎᑦᑎᓚᐅᖅᑐᑦ ᐃᓚᒋᔭᐅᑎᑦᑎᓂᕐᒥᑦ ᐳᓚᕋᖅᑐᑎ ᓯᑎᐱᕆ 2021. ᐃᖅᑲᓇᐃᔭᖅᑏᑦ    
  ᑲᖏᖅᑐᒑᐱᒻᒨᓚᐅᖅᑐᑦ, ᖃᐅᔨᓴᕆᐊᓐᖓᕐᓂᖃᖅᑐᑎ ᐋᖅᑭᒋᐊᖅᑕᐅᓯᒪᔪᖅ ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒧᑦ ᐳᓚᕋᓂᕐᒧᑦ   
  ᐸᕐᓇᐅᑦ ᑐᓴᖅᑎᑦᑎᓂᕐᒧᑦ, ᑐᕌᕐᓂᖃᖅᑐᖅ ᐃᓚᒋᔭᐅᑎᑦᑎᓂᖅᓴᓂᕐᒥᑦ ᒪᒃᑯᑦᑐᓂᑦ, ᐊᖏᔪᖅᑳᕆᔭᐅᔪᓂᑦ, ᐃᓚᒌᓂᑦ ᐊᒻᒪ   
  ᓄᓇᓕᒻᒥᐅᑕᓂᑦ, ᐊᒻᒪᓗ ᐱᔨᑦᑎᕋᐅᑎᖃᖅᑎᑦᑎᔪᑦ. ᐃᖅᑲᓇᐃᔭᖅᑏᑦ ᑲᖏᕐᖠᓂᕐᒨᓚᐅᕐᒥᔪᑦ, ᖃᐅᔨᓴᕆᐊᓐᖓᕐᓂᖃᖅᑐᑎ   
  ᐋᖅᑭᒋᐊᖅᑕᐅᓯᒪᔪᖅ ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒧᑦ ᐳᓚᕋᓂᕐᒧᑦ ᐸᕐᓇᐅᑦ ᐃᑲᔪᖅᑐᐃᔪᓄᑦ ᐊᑦᑐᐊᓂᓕᓐᓄᑦ    
  ᐱᔾᔪᑎᖃᖅᑐᓄᑦ.

 • ᓄᓇᓕᒻᒨᖃᑦᑕᕐᓂᖅ ᓄᖅᑲᖅᑎᑕᐅᒃᑲᓂᖅᓯᒪᔪᖅ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ−19 ᓯᐊᒻᒪᕐᓂᖓ ᐱᒋᐊᓚᐅᖅᑐᖅ ᑎᓯᐱᕆ   
  2021.

 •  An RCYO ᐃᖅᑲᓇᐃᔭᖅᑎᐅᖃᑕᐅᔪᖅ ᖃᒪᑦᑐᐊᒨᓚᐅᖅᑐᖅ ᐅᑦᑑᐱᕆᒥ 2021 ᓄᓇᓕᒻᒧᑦ ᑲᑎᒪᔭᑐᖅᑐᓂ ᐊᓪᓚᕕᐅᔪᖅ   
  ᐅᐸᖃᑕᐅᖁᔭᐅᓚᐅᖅᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᐅᖃᐅᔾᔨᒋᐊᕐᓂᖓᓄ ᖃᒪᓂᑦᑎᐊᒧᑦ ᒪᓕᒐᓕᐅᖅᑎ, ᒍᕋᐃᒡ ᓯᒪᐃᓚᒃ.

   • RCYO ᐃᖅᑲᓇᐃᔭᖅᑎᐅᖃᑕᐅᔪᖅ ᖃᒪᓂᑦᑐᐊᒦᑎᓪᓗᒍ ᖃᑎᖃᑎᒋᓚᐅᖅᑕᖏᑦ ᐱᔨᑦᑎᕋᐅᑎᖃᖅᑎᑦᑎᔪᑦ    
    ᐅᖃᐅᓯᖃᖅᑐᑎ ᐊᔾᔨᒌᖏᑦᑑᑏᑦ ᐃᖅᑲᓇᐃᔮᖑᔪᑦ RCYO−ᑯᓐᓄᑦ.

 • ᓄᓇᓕᒻᒥ ᐃᓚᒋᔭᐅᑎᑦᑎᓂᑦᑎᒍᑦ ᐳᓚᕋᕐᓂᐅᔪᓂᑦ ᐊᒻᒪ ᑐᓴᖅᑎᑦᑎᓂᕐᒧᑦ ᐱᖠᕆᔭᐅᔪᓂᑦ, RCYO ᐃᖅᑲᓇᐃᔭᖅᑎ    
  ᐃᓚᒋᔭᐅᑎᑦᑎᓚᐅᖅᑐᖅ ᐅᖓᑖᓃᑦᑐᓂ 700 ᒪᒃᑯᑐᓂ ᓄᓇᕗᒻᒥᐅᑕᓂᑦ ᐱᖃᓯᐅᑎᓪᓗᑎ ᐃᓚᒌᑦᑐᒍᑦ ᒪᒃᑯᑐᒃᑯᕕᒃ ᐃᖃᓗᓐᓂ,  
  ᐃᓄᓐᓂᑦ ᐃᖃᓗᓐᓂ ᐊᑎᓕᐅᖅᑎᑦᑎᓂᐅᔪᖅ, ᐊᒻᒪ ᐃᓕᓐᓂᐊᖅᑏᑦ ᐊᕐᓴᖅᓃᑦ ᐃᓕᓐᓂᐊᕐᕕᒃ ᖁᕕᐊᓱᕝᕕᒻᒥ    
  ᐅᓪᓗᕈᒻᒥᑕᕐᓇᐅᑎᓪᓗᒍ.

 •  ᐊᑐᓕᖅᑎᑕᐅᓂᖓ Facebook ᐃᑲᔪᕐᓂᖃᖅᑐᖅ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᓄᓐᓂᑦ ᐅᔾᔨᕈᓱᑎᑦᑎᓂᕐᒥᑦ ᐱᓕᕆᐊᖅ   
  ᑐᓂᓯᓂᖃᖅᑐᑦ ᐱᒻᒪᕆᐅᔪᓂᑦ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ ᐃᖅᑲᓇᐃᔮᖑᔪᓂᑦ ᐅᕙᒍᑦ ᐊᓪᓚᕕᖓᓂ ᐊᒻᒪ  ᓱᕈᓯᕐᓄᑦ  
  ᐱᔪᓐᓇᐅᑏᑦ, ᐊᒻᒪ ᑐᑭᒧᐊᖅᑎᑦᑐᒋᑦ ᐃᓄᐃᑦ ᐊᒻᒪ ᑭᓱᓕᕆᔾᔪᑎᓂᑦ ᐊᑐᐃᓐᓇᐅᔪᓂᑦ ᐊᓪᓚᕝᕕᐅᑉ ᐃᕐᖏᓐᓈᕈᑎᒃᑯᑦ    
  ᑐᑭᓯᒋᐊᕐᕕᖓᓂ. 

 • ᓄᖑᖏᓐᓂ ᐱᖓᔪᐊᓐᓂ ᐱᖓᓱᓂᑦ ᑕᖅᑭᓂᑦ, 244−ᓂ Facebook ᒪᓕᖃᑦᑕᓕᓚᐅᖅᑐᑦ ᐅᕙᒍᑦ ᐃᕐᖏᓐᓈᕈᑎᒃᑯᑦ    
  ᑐᑭᓯᒋᐊᕐᕕᖓᒍᑦ 3,982 ᖃᐅᔨᒋᐊᖅᑕᐅᓯᒪᔪᖅ ᐊᒻᒪ 7,757 ᒪᑉᐱᒐᐃᑦ ᕿᒥᕐᕈᔭᐅᓯᒪᓪᓗᑎ.

 • ᒫᑦᓯᒥ 2021, RCYO ᐃᖅᑲᓇᐃᔭᖅᑎᐅᖃᑕᐅᔪᖅ ᐅᐸᓚᐅᖅᑕᖏᑦ Northern News Services Ltd. (NNSL Media)    
  ᐱᔾᔪᑎᖃᖅᑐᓂ ᓴᖅᑭᑎᑦᑎᓂᕐᒥᑦ ᓱᕈᓯᕐᓄᑦ ᐱᔪᓐᓇᐅᑎᑦ ᐊᑕᐅᑦᑎᒃᑰᖃᑎᖃᕐᓗᓂ ᑲᓇᑕᒥ ᓱᕈᓯᕐᓄᑦ ᐅᓪᓗᖓ ᓅᕕᐱᕆ 20,  
  2021. NNSL Media, ᓴᖅᑭᑎᑦᑎ>ᑦᑐᑦ ᓄᓇᕗᒻᒥ ᐱᕙᓪᓕᐊᔪᑦ ᐊᒻᒪ ᑭᕙᓪᓕᕐᒥ ᐱᕙᓪᓕᐊᔪᑦ, ᐊᖏᖅᓯᓚᐅᖅᑐᑦ ᐱᓕᕆᐊᒥᑦ  
  ᐊᒻᒪ ᐃᓚᒍᑕᖓ ᓴᖅᑭᖅᑎᑕᐅᓪᓗᓂ ᓅᕕᐱᕆ 15. ᓅᕕᐱᕆ 22 ᐅᖃᓕᒫᒐᐃᑦ ᖃᐅᔨᒋᐊᒃᑲᓂᕐᓂᖃᓚᐅᖅᑐᑦ    
  ᐱᖃᓯᐅᔾᔨᑲᓐᓂᖅᑐᑎ ᐱᔾᔪᑎᖃᖅᑐᓂ ᐱᒻᒪᕆᐅᓂᖓᓂ ᓱᕈᓰᑦ ᐱᔪᓐᓴᐅᑎᖏᑦ ᐊᒻᒪ ᐃᖅᑲᓇᐃᔮᕆᔭᖏᑦ RCYO.

 • ᑕᖅᑭᖓᓄ ᓅᕕᐱᕆ, RCYO ᐱᓕᕆᑎᑦᑎᓚᐅᖅᑐᑦ ᓱᕈᓯᕐᓄᑦ ᐱᔪᓐᓇᐅᑎᓄᑦ ᐅᕕᓂᕈᑲᓪᓚᓐᓄᑦ ᓇᓄᓇᐃᒃᑯᑕᔅᓴᖓᓂ   
  ᐊᑭᑦᑐᕋᐅᑎᑎᑦᑎᓪᓗᑎ ᓄᓇᕗᒻᒥ ᐱᕙᓪᓕᐊᔪᑎᒍᑦ, ᑭᕙᓪᓕᕐᒥ ᐱᕙᓪᓕᐊᔪᑦ, ᐊᒻᒪ  RCYO’s Facebook ᒪᑉᐱᒐᖓᒍ ᐊᒻᒪ  
  ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᖓᒍᑦ. 39 ᑐᓂᔭᐅᔪᑦ ᐱᔭᐅᓚᐅᖅᑐᑦ ᒪᒃᑯᑦᑐᓂ ᓄᓇᕗᒻᒥᐊᑕᓂᑦ. RCYO ᐃᖅᑲᓇᐃᔭᖅᑎᖏᑦ  
  ᓂᕈᐊᓚᐅᖅᑐᑦ ᐊᒻᒪ ᓂᕈᐊᖅᑐᑎ ᐱᖓᓱᓂᑦ ᑐᓂᔭᐅᓯᒪᔪᓂᑦ. ᑖᒃᑯᐊ ᐱᖓᓱᑦ ᒪᒃᑯᑦᑐᑦ ᐱᓚᐅᖅᑐᑦ ᓂᕈᐊᖅᑐᑎ ᓄᓇᒦᓐᓂᕐᒧᑦ  
  ᓱᓇᒃᑯᑖᓂ Arctic Survival−ᒥ ᑮᓇᐅᔭᖅᑐᕐᓂᖃᖅᑐᑦ ᑎᑭᓯᒪᔪᓂ $500. ᒪᐃᓴᓐ ᐹᒃᔅ ᒥᑦᑎᒪᑕᓕᒻᒥ ᓵᓚᒃᓴᓚᐅᖅᑐᖅ ᐊᒻᒪ  
  ᓱᕈᓯᕐᓄᑦ ᐱᔪᓐᓇᐅᑎᖏᓐᓄᑦ ᓇᓗᓇᐃᒃᑯᑕᖓᓂ ᓴᓇᓯᒪᓂᖓ ᑕᑯᔅᓴᐅᑎᑕᐅᓂᐊᖅᑐᖅ RCYO−ᑯᑦ ᑭᖑᓪᓕᒥ    
  ᐅᕕᓂᕈᑲᓪᓚᖏᓐᓂ.

ᑲᔪᓯᑎᓪᓗᒍ ᓴᖅᑭᖅᑎᑕᐅᓂᖓ ᓱᕈᓯᕐᓄᑦ ᐱᔪᓐᓇᐅᑎᓄᑦ ᑭᓱᓕᕆᔾᔪᑏᑦ.

ᖃᓄᐃᓕᖓᓕᕐᓂᖏᑦ:
 • RCYO ᐃᖅᑲᓇᐃᔭᐃᓐᓇᖅᑐᑦ ᐱᓕᕆᖃᑎᖃᖅᑐᑎ ᓇᔪᖅᑕᐅᔪᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᑕᖅᑯᑦ ᐱᕙᓪᓕᐊᑎᑦᑎᓂᕐᒧᑦ  
  ᑎᒥᖓᑦ ᓴᖅᑭᑎᑦᑎᓗᑎ ᐱᖓᓱᒃᑲᓂᕐᓂᑦ ᓱᕈᓯᕐᓄᑦ ᐱᔪᓐᓇᐅᑎᖏᓐᓄᑦᐃᓚᖏᓐᓂ ᐊᓈᓇᐅᑉ ᑐᐱᖓ. ᑖᒃᑯᐊ ᐃᓚᖏᑦ   
  ᐱᖠᕆᐊᖃᓗᐊᓕᐊᖅᑐᑦ ᐱᔪᓐᓇᐅᑎᖃᓂᕐᒧᑦ ᐃᓕᓐᓂᐊᓂᕐᒧᑦ, ᐱᔪᓐᓇᐅᑎᖃᓂᕐᒧᑦ ᐱᓐᖑᐊᓂᕐᒧᑦ, ᐊᒻᒪ ᐱᔪᓐᓇᐅᑎᖃᓂᕐᒧᑦ  
  ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᓂᕐᒧᑦ.

 • ᐊᒻᒪᓗᑦᑕᐅᖅ, ᐱᓕᕆᖃᑎᖃᖅᑐᑎ ᓇᔪᖅᑕᐅᔪᓂᑦ ᐃᓕᓐᓂᐊᕐᓂᓕᕆᓂᕐᒧᑦ, RCYO ᐱᒋᐊᖅᑎᑦᑎᓯᒪᔪᑦ ᓴᖅᑭᑎᑦᑎᓂᕐᒥᑦ   
  ᐱᖓᔪᑦᑎᓐᓂ ᓱᕈᓯᕐᓄᑦ ᐱᔪᓐᓇᐅᑎᓄᑦ ᐃᓕᓐᓂᐊᕋᔅᓴᐃᑦ ᐅᖓᕐᕙᕆᐊᖅᑕᐅᓂᖃᖅᑐᑎ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᓄᒃᑐᑦ  
  ᑎᑎᖅᑎᕆᓂᖅᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᐱᓕᕆᐊᖅ. ᑖᓐᓇ ᐅᖃᓕᒫᒐᖅ ᖁᕝᕙᓯᓐᓂᓕᓐᓅᓂᐊᖅᑐᑦ 4    
  ᐅᖃᓕᒫᓂᕐᒧᑦ ᖁᕝᕙᓯᓐᓂᖓ. ᓂᕆᐅᑦᑐᒍ ᑖᒃᑯᐊ ᑭᓱᓕᕆᔾᔪᑏᑦ ᐱᔭᕇᖅᑕᐅᓂᐊᖅᑐᑎ ᓄᖑᖏᓐᓂ 2021-2022    
  ᑮᓇᐅᔭᓕᕆᓂᕐᒧᑦ ᐊᕐᕋᒍᒧ ᐊᒻᒪ ᑐᓂᔭᐅᓗᑎ ᓄᓇᕗᒻᒥ ᐃᓕᓐᓂᐊᕐᕕᓕᒫᓄᑦ 2022-2023 ᐃᓕᓐᓂᐊᓂᕐᒧᑦ ᐊᕐᕌᒍᖓᓂ.

 • ᐃᓚᒋᔭᐅᑎᑦᑐᒋᑦ ᒪᒃᑯᑦᑐᑦ ᐃᕐᖏᓐᓈᕈᑎᒃᑯᑦ, ᓴᖅᑭᑎᑦᑎᓚᐅᖅᑐᒍᑦ ᐃᓕᓐᓂᐊᓯᓐᓈᓂᓂᕐᒥᑦ ᐱᔾᔪᑎᖃᖅᑐᓂ    
  ᐊᐅᓚᓂᖃᑦᑎᐊᖅᑐᒥ ᑐᓴᐅᒪᔾᔪᑎᓕᕆᓂᕐᒥᑦ. ᐃᓕᓐᓂᐊᑎᓐᓈᕐᓂᐅᔪᖅ ᐱᓕᕆᐊᖃᓗᐊᖅᑐᑦ ᒪᒃᑯᑐᓄ ᐃᓄᖏᓐᓄᑦ    
  ᐱᔪᓐᓇᐅᑎᖏᑦ ᑐᓴᖅᑕᐅᔪᓐᓇᕐᓗᑎ ᐊᒻᒪ ᑲᒪᒋᔭᖃᓂᕐᒧᑦ ᓈᓚᑦᑎᐊᓂᕐᒧᑦ ᐊᒻᒪ ᐃᑉᐱᒍᓱᑦᑎᐊᓂᕐᒧᑦ. ᐃᓕᓐᓂᐊᓯᓐᓈᕐᓂᐅᔪᖅ  
  ᐊᑐᐃᓐᓇᐅᔪᖅ ᐃᓕᓐᓂᐊᕐᕕᓕᒫᓂᑦ ᓄᓇᕗᒻᒥ ᑲᑎᓐᖓᔪᑎᒍᑦ ᐅᑭᐅᑕᖅᑐᒥ.

2   ᑎᑭᑕᐅᓇᓱᐊᖅᑐᖅ 2: 
   ᐱᓕᕆᕝᕕᒋᓗᒋᑦ ᐃᓄᖕᒧᑦ ᐊᑕᐅᓯᕐᒧᑦ ᐅᖃᐱᓘᑕᐅᓯᒪᔪᑦ ᐱᔾᔪᑎᖃᖅᖢᑎᒃ  
   ᐱᔨᑦᑎᕋᕐᓂᕆᔭᐅᔪᓂᒃ ᒪᒃᑯᒃᑐᓄᑦ ᐃᓚᖏᓐᓄᓪᓗ, ᐱᓕᕆᕝᕕᐅᕙᒃᖢᑎᒃ ᓄᓇᕗᑦ  
   ᒐᕙᒪᒃᑯᖏᓐᓂᑦ, ᑕᒪᒃᑯᐊᓗ ᐱᓕᕆᕝᕕᒋᔭᐅᔪᑦ ᓵᑕᐅᓕᕈᓐᓇᕐᓗᑎᒃ ᖃᐅᔨᒪᑦᑎᐊᕈᒪᓂᕐᒧᑦ  
   ᑕᒪᒃᑯᐊ ᐱᔨᑦᑎᕋᕐᓂᕆᔭᐅᕙᒃᑐᑦ ᐃᓕᖅᑯᓯᑦᑎᐊᕙᒃᑰᖓᒐᓗᐊᕐᒪᖔᑕ,  
   ᐊᔾᔨᒌᒃᑎᑦᑎᔪᓐᓇᕐᓗᑎᒃ, ᐊᑕᐅᓰᓐᓇᓗᑎᒃ, ᐃᓱᒪᒋᔭᖃᕐᓗᑎᒡᓗ ᐱᐅᓛᓄᑦ  
   ᐊᑐᖅᑎᑦᑎᓇᔭᕐᓂᕐᒥᒃ ᒪᒃᑯᒃᑐᒥᒃ(ᓂᒃ) ᐃᓚᐅᔪᒥᒃᑐᓂᒃ).
 
ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 2−ᒥᒃ:

ᐊᕐᕌᒍᑕᒫᑦ ᑎᑎᕋᖅᓯᒪᔪᓂᑦ ᖃᐅᔨᓴᕐᓂᖃᕐᓗᑎ ᒪᑐᔭᐅᓯᒪᔪᓂᑦ ᐃᒻᒥᑰᖅᑐᓂ ᐱᓕᕆᔭᐅᔪᓂᑦ ᐊᒻᒪ ᐊᑐᓕᖅᑎᓪᓗᒋᑦ 
ᖃᓄᐃᑦᑐᑐᐃᓐᓇᐃᑦ ᑐᔅᓯᕌᖑᔪᑦ.

ᖃᓄᐃᓕᖓᓕᕐᓂᖏᑦ:

 • ᐊᑯᓐᓂᖏᓐᓂ ᐃᐳᕈ 1, 2021, ᐊᒻᒪ ᔮᓐᓄᐊᕆ 31, 2022, RCYO ᒪᑐᐃᖅᓯᓚᐅᖅᑐᑦ 77ᐃᒻᒥᑰᖅᑐᓂ ᑭᒡᒐᖅᑐᐃᓂᕐᒧᑦ   
  ᐱᓕᕆᔭᐅᔪᓂᑦ ᐊᒻᒪ ᒪᑐᓯᓪᓗᑎ 51.

 • ᖃᐅᔨᓴᓂᕐᒧᑦ ᑎᑎᕋᖅᑕᐅᓯᒪᔪᑦ ᓴᖅᑭᖅᑎᑕᐅᓚᐅᖅᑐᑦ ᐊᒻᒪ ᐊᑐᓕᖅᑎᑕᐅᓪᓗᑎ ᓇᓗᓇᐃᕐᓗᒋᑦ ᒪᑐᓯᒪᔪᑦ ᐃᑲᔪᖅᑐᐃᓂᕐᒧᑦ  
  ᐱᓕᕆᔭᐅᔪᑦ ᑎᑭᑦᑎᓗᑎ RCYO ᐱᔨᑦᑎᖅᑕᖏᓐᓄᑦ ᐊᑐᐊᒐᖏᓐᓂ. 

 • ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᖏᑦ ᒪᑐᓯᒪᔪᓂ ᐃᒻᒥᑰᖅᑐᓂ 2020-2021 ᐊᕐᕌᒍᖓᓄ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᓂᖃᖅᑐᑦ. 

 • ᑭᒡᒐᖅᑐᐃᔪᖅ ᑲᑎᑦᑐᒋᑦ 11 ᐊᑐᓕᖁᔨᓚᐅᖅᑐᑦ ᐃᓄᓕᕆᔨᒃᑯᓐᓄᑦ ᓴᖅᑭᖅᑐᓂ ᐃᓱᒫᓘᑕᐅᔪᓂᑦ ᓇᓗᓇᐃᖅᑕᐅᔪᑦ ᐃᒻᒥᑰᖅᑐᒥ  
  ᐃᑲᔪᖅᑐᐃᓂᕐᒧᑦ ᐱᓕᕆᔭᐅᔪᓂᑦ.

   ᑎᑭᑕᐅᓇᓱᐊᖅᑐᖅ 3: 
   ᓴᖅᑭᑎᑦᑎᔪᖃᕐᓗᓂ ᖃᐅᔨᒪᓂᕐᒥᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᐃᓱᒪᒋᔭᒃᓴᓂᒃ    
   ᐊᒃᑐᖅᓯᔪᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ ᐃᓚᖏᓐᓂᒡᓗ, ᑲᒪᒋᔭᐅᖁᓗᒋᑦ ᑲᒪᒋᔭᒃᓴᓕᖕᓄᑦ  
   ᓄᓇᕗᑦ ᒐᕙᒪᖓᑕ ᐱᓕᕆᕝᕕᖏᓐᓄᑦ ᐋᖅᑭᒃᓯᓗᓂᓗ ᐊᑐᖅᑕᐅᖁᔭᐅᓇᔭᖅᑐᓂᒃ    
   ᐊᓯᔾᔨᖅᓯᓂᕐᓂᒃ ᐱᖁᔭᕐᓄᑦ, ᐊᑐᐊᒐᓄᑦ, ᑲᔪᓯᔾᔪᑕᐅᕙᒃᑐᓄᑦ, ᐱᓕᕆᐊᒃᓴᓄᑦ,    
   ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᐃᓱᒪᒋᔭᒃᓴᓂᒃ ᓴᖅᑭᑎᑦᑎᑦᑕᐅᓕᒪᒃᑲᓐᓂᕈᒪᓂᕐᒧᑦ.
 
ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 3−ᒥᒃ:

ᐱᐅᓯᑎᒋᐊᖏᓐᓇᕐᓗᒍ ᐊᒻᒪ ᓴᓐᖓᑦᑎᒋᐊᕐᓗᒍ ᐱᓕᕆᖃᑎᒌᓐᓂᐅᔪᖅ ᓄᓇᕗᑦ ᒐᕙᒪᒃᑭᑦ ᐱᓕᕆᕕᖏᓐᓂ ᐱᓕᕆᐊᖃᕐᓗᑎ 
ᐃᓱᒫᓘᑕᐅᖃᑦᑕᖅᑐᓂᑦ ᐊᑦᑐᐃᓂᖃᖅᑐᑦ ᒪᒃᑯᑦᑐᓂ ᓄᓇᕗᒻᒥᐅᓂᑦ.

ᖃᓄᐃᓕᖓᓕᕐᓂᖏᑦ:
 • ᐊᑐᖅᑕᐅᔭᕆᐊᓖᑦ ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑭᑦ, ᐊᒻᒪ ᒪᓕᒐᓕᕆᔨᒃᑯᑦ    
  ᕿᒥᕐᕈᔭᐅᓚᐅᖅᑐᑦ. ᔫᓂᒥ, ᐱᓕᕆᕕᐅᔪᑦ ᑐᔅᓯᕋᓚᐅᖅᑐᑦ ᐊᑕᐅᓯᕐᒥᑦ ᐊᑐᖅᑕᐅᔭᕆᐊᖃᕐᓗᑎ ᐊᒻᒪ ᐱᑕᖃᖅᑎᑎᓪᓗᑎ   
  ᑎᑎᕋᖅᑕᐅᒋᐊᓐᖓᖅᓯᒪᔪᓂᑦ RCYO−ᑯᓐᓄᑦ. ᕿᒥᕐᐳᔭᐅᔭᕇᖅᑎᓪᓗᒋᑦ, ᓇᓗᓇᐃᖅᑕᐅᓚᐅᖅᑐᖅ ᑐᔅᓯᕌᖑᔪᖅ    
  ᐊᑐᖅᑕᐅᔭᕆᐊᓖᑦ ᖃᓄᐃᓕᓯᓂᖃᕋᔭᖅᑦ ᐱᔪᓐᓇᐅᑎᖏᓐᓂ ᐊᒻᒪ ᐃᒻᒥᑰᕐᓂᖓᓄ RCYO ᐃᓚᖏᑦ ᓯᖁᒥᑦᑎᔪᑦ ᑭᒡᒐᖅᑐᐃᔨ  
  ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐱᖁᔭᖅ (RCYA). ᓱᓕ ᐃᖅᑲᓇᐃᔭᖃᑎᖃᖅᑐᒍᑦ ᑎᓴᒪᓪᓗᐊᑕᓂᑦ ᓱᕈᓯᕐᓄ ᐊᒻᒪ ᒪᒃᑯᑦᑐᓄ   
  ᐱᔨᑦᑎᖅᑐᓄᑦ ᐱᓕᕆᕕᓐᓂ ᑐᑭᓯᒋᐊᕈᑎᖃᖅᑎᑦᑎᓗᑎ ᐊᒻᒪ ᐃᓚᒋᓕᐅᑎᓗᒋᑦ ᒫᓐᓇᐅᔪᒥᑦ ᐊᑐᖅᑕᐅᔭᕆᐊᓕᓐᓄᑦ ᑖᒃᑯᐊ  
  ᐱᓕᕆᕕᒻᒥ ᐃᖅᑲᓇᐃᔭᖅᑏᑦ ᖃᐅᔨᒪᓂᐊᕐᖓᑕ ᐱᓕᕆᒋᐊᖃᖅᑕᖏᓐᓂ ᐊᑖᓂ RCYA. RCYO ᐱᓚᐅᖅᑐᑦ ᐊᐃᑉᐸᖓ   
  ᑎᑎᕋᖅᑕᐅᒋᐊᓐᖓᖅᓯᒪᔪᑦ GN-RCYO ᐊᑐᖅᑕᐅᔭᕆᐊᓖᑦ ᐅᑦᑑᐱᕆᒥ 19, 2021 ᐊᒻᒪ ᑐᓴᕋᔅᓴᖃᖅᑎᑎᓪᓗᑎ ᑎᓯᐱᕆᒥ 6,  
  2021.

 • ᐅᐱᕐᖔᒃᑯᑦ ᑲᑎᒪᓂᖃᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪ ᒪᓕᒐᓕᕆᔨᒃᑯᓐᓂ. ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ   
  ᐃᓄᓕᕆᔨᒃᑯᑦ ᓂᕈᐊᓚᐅᖅᑐᑦ ᓄᖅᑲᑎᓪᓗᓂᒋᑦ ᐅᐱᕐᖔᒃᑯᑦ ᑲᑎᒪᓂᐅᔪᓂᑦ. RCYO ᐃᓚᒋᔭᐅᖃᑕᐅᓚᐅᖅᑐᑦ ᑲᑎᒪᓂᐅᔪᓂᑦ  
  ᐊᑕᖏᖅᑐᒋᑦ ᑎᓴᒪᑦ ᐱᓕᕆᕕᐅᔪᑦ ᐅᑭᐊᔅᓵᒥ.

 • RCYO ᑐᓴᕋᔅᓴᓕᐅᓚᐅᖅᑐᑦ ᐊᑭᕋᑐᖅᑐᓂ ᐅᓂᒃᑳᓂᑦ ᐅᓕᐅᖏᒑᖅᑐᓄᑦ ᐱᓕᕆᕕᓐᓄᑦ ᐱᔾᔪᑎᖃᖅᑐᓂ RCYO−ᑯᑦ 2020- 
  2021 ᐊᕐᕌᒍᑕᒫᑦ ᐅᓂᒃᑳᑦ. ᐱᓕᕆᕕᓕᒫᖑᔪᑦ ᐱᕕᔅᓴᖃᖅᑎᑕᐅᓚᐅᖅᑐᑦ ᐅᖃᐅᓯᔅᓴᖃᕐᓗᑎ ᐊᑦᑐᐊᓂᓕᓐᓄᑦ ᐃᓗᓕᖏᓐᓂ  
  ᓴᖅᑭᖅᑎᑕᐅᓚᐅᖅᑎᓐᓇᒋᑦ. ᑕᓪᓕᒪᑦ ᐱᓕᕆᕕᐅᔪᑦ ᑐᓴᕋᔅᓴᖃᖅᑎᑦᑎᓚᐅᖅᑐᑦ. ᑐᓴᕋᔅᓴᓕᒫᑦ ᕿᒥᕐᕈᔭᐅᓚᐅᖅᑐᑦ,    
  ᐃᓱᒪᒋᔭᐅᓪᓗᑎ, ᐊᒻᒪ ᐃᓚᓕᐅᔾᔭᐅᓪᓗᑎ, ᓈᒻᒪᒃᑯᑎ, ᓯᕗᓂᐊᒍᑦ ᓴᖅᑭᖅᑎᑕᐅᓂᖏᓐᓄᑦ.

 • RCYO ᑎᑎᖅᑲᖃᖅᑎᑦᑎᓚᐅᖅᑐᑦ ᐃᑲᔪᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᕈᓯᓕᕆᕕᖓ ᐱᓕᕆᐊᖑᓂᐊᖅᑐᓂᑦ.

 • ᑭᒡᒐᖅᑐᐃᔨ ᑕᓕᒪᓂᑦ ᐊᑐᓕᖁᔭᓕᐅᓚᐅᖅᑐᖅ ᐃᓄᓕᕆᔨᒃᑯᓐᓄᑦ ᐱᔾᔪᑎᒋᓪᓗᒍ ᓴᖅᑭᑲᓐᓂᖃᑦᑕᕐᓂᖓᓄ ᐃᓱᒫᓘᑕᐅᔪᑦ  
  ᐊᑦᑐᐊᓂᓖᑦ ᓄᓇᓕᒻᒧᑦ ᑳᓐᓄᕌᒧ ᓂᐅᕕᕈᑏᑦ (LCA) ᐊᓪᓚᕕᒻᒨᕈᔾᔭᐅᔪᑦ ᐅᑯᑎᒎᓇ ᐃᒻᒥᑰᖅᑐᓂ ᐃᑲᔪᖅᑐᐃᓂᕐᒧᑦ ᐱᓕᕆᐊᖅ. 

ᑲᔪᓯᑎᓪᓗᒍ ᐱᓕᕆᐊᕆᓗᒍ ᐃᓱᒫᓘᑕᐅᖏᓐᓇᖃᑦᑕᖅᑐᑦ ᐅᕘᓇ ᓱᕈᓯᕐᓅᖓᔪᑦ− ᐊᒻᒪ ᒪᒃᑯᑦᑐᓅᖓᔪᑦ ᑐᓂᔭᐅᔪᑦ ᐊᒻᒪ/
ᐅᕝᕙᓘᓐᓃᑦ ᕿᒥᕐᕈᔭᐅᖃᑦᑕᖅᑐᑦ.

ᖃᓄᐃᓕᖓᓕᕐᓂᖏᑦ:

 • ᕿᒥᕐᕈᖃᑦᒻᑕᕐᓂᐅᔪᖅ ᐃᓄᓕᕆᔨᒃᑯᑦ ᓱᕈᓯᕐᓂ ᓴᐳᒻᒥᑦᑎᓂᕐᒧᑦ ᐱᔨᑦᑎᖅᑕᓄᑦ ᓱᓕ ᐱᕙᓪᓕᐊᔭᐅᔪᖅ. ᑐᖏᓕᖓᓂ    
  ᕿᒥᕐᕈᓂᐅᔪᖅ ᐃᒻᒥᑰᖅᑐᓂ ᐃᑲᔪᖅᑐᐃᔪᓂ ᐱᖃᓯᐅᔾᔨᔪᓂ ᓱᕈᓯᕐᓂ ᓴᐳᒻᒥᑦᑎᓂᕐᒧᑦ ᐱᔨᑦᑎᖅᑕᓂᑦ ᐱᔭᕇᖅᑕᐅᓚᐅᖅᑐᖅ  
  ᓇᓗᓇᐃᕐᓗᒍ ᐊᓪᓚᑯᖓ ᑲᓇᑕᒥ ᖃᐅᔨᓴᖅᑎᒻᒪᕆᒃ (OAGᐊᑐᓕᖁᓚᐅᖅᑕᖏᑦ 2011 ᐊᒻᒪ 2014 ᐊᑐᓕᖅᑎᑕᐅᓂᕈᑎ   
  ᐱᐅᓯᑎᑦᑎᒋᐊᕋᔭᓚᐅᖅᑐᑦ ᐱᔨᑦᑎᖅᑕᓂᑦ. ᐃᓚᒋᐊᕐᓗᒍ, ᑐᖏᓕᖓᓂ ᕿᒥᕐᕈᓂᐅᔪᖅ ᓇᓗᓇᐃᖅᓯᓚᐅᖅᑐᑦ ᓇᓗᓴᐃᖅᓯᒪᔪᓄᑦ  
  ᓱᕈᓯᕐᓄᑦ ᐊᒻᒪ ᐃᓄᓕᕆᓂᕐᒧᑦ ᐊᑐᖅᑕᐅᕙᑦᑐᑦ, ᐊᑐᐊᒐᐃᑦ ᐊᒻᒪ ᐊᑐᖅᑕᐅᔭᕆᐊᓖᑦ ᒪᓕᑦᑕᐅᓚᐅᖏᑦᑐᑦ ᐅᕝᕙᓘᓐᓃᑦ   
  ᐱᑕᖃᓚᐅᖏᑦ ᐊᑐᐊᒐᕐᓂᑦ ᐊᒻᒪ ᐊᑐᖅᑕᐅᔭᕆᐊᓕᓐᓂᑦ ᐱᐅᓯᑎᑦᑎᒋᐊᕋᔭᓚᐅᖅᑐᑦ ᐱᔨᑦᑎᖅᑕᓂᑦ. ᓯᕗᓪᓕᖅᐹᖓᓂ   
  ᕿᒥᕐᕈᓂᐅᔪᖅ ᐃᒻᒥᑰᖅᑐᓂ ᐃᑲᔪᖅᑐᐃᓂᕐᒧᑦ ᐱᓕᕆᔭᐅᔪᑦ ᐱᓕᕆᐊᖃᓗᐊᖅᑐᑦ ᓯᖁᒥᑦᑎᓯᒪᔪᓂᑦ ᓱᕈᓯᕐᓄᑦ ᐊᒻᒪ ᐃᓚᒌᓄᑦ  
  ᓴᐳᒻᒥᑦᑎᓂᕐᒧᑦ ᐱᖁᔭᖅ. 

 • ᐊᓪᓚᕕᖓ ᑲᓇᑕᒥ ᖃᐅᔨᓴᖅᑎ ᑲᑎᖃᑎᖃᓚᐅᖅᑐᖅ RCYO ᐊᒻᒪ ᐅᖃᐅᔾᔨᒋᐊᖅᑐᓂ ᖃᐅᔨᒋᐊᒃᑲᓂᕐᓂᖃᓂᐊᖅᑐᑎ   
  ᖃᐅᔨᓴᕐᓂᐅᔪᒥᑦ ᐃᓄᓕᕆᔨᒃᑯᓐᓂᑦ. RCYO ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᓂᑦ ᐱᓕᕆᕕᒻᒧᑦ  
  ᐱᔨᑦᑎᖅᑕᓂᑦ ᓱᕈᓯᕐᓄᑦ, ᒪᒃᑯᑦᑐᓄᑦ, ᐊᒻᒪ ᐃᓚᖏᓐᓄᑦ. 

 • RCYO ᑐᓂᓯᓚᐅᖅᑐᑦ 17 ᐊᑐᓕᖁᔭᐅᔪᓂᑦ ᑐᓂᔭᖏᓐᓂ ᒪᓕᒐᓕᕆᔨᒃᑯᑦ ᐃᓚᒌᓄ ᒪᓕᒐᑉᓂ ᕿᒥᕐᕈᓂᕐᒥᑦ. 

ᖃᐅᔨᓴᖃᑦᑕᕐᓂᖅ ᐊᒻᒪ ᑐᓴᖅᑎᑦᑎᓂᖅ ᐃᓄᓐᓄᑦ ᓄᓇᕗᑦ ᒐᕙᒪᒃᑯᑦ ᐱᖠᕆᕕᖏᓐᓄᑦ ᐱᕙᓪᓕᐊᔭᐅᔪᓂᑦ ᐱᓕᕆᐊᖃᕐᓗᑎ 
ᐊᑐᓕᖁᔭᐅᓯᒪᔪᓂᑦ ᓴᖅᑭᖅᓯᒪᔪᑦ ᐃᑲᔪᖅᑐᐃᖃᑦᑕᓂᑦᑎᓐᓄᑦ ᐃᖅᑲᓇᐃᔭᓂᕐᒧᑦ.

ᖃᓄᐃᓕᖓᓕᕐᓂᖏᑦ:

 • ᓄᓇᕗᒻᒥ ᓯᓚᑦᑐᓴᕐᕕᒃ ᔫᓂ 2021 ᑐᓴᖅᑎᑦᑎᓚᐅᖅᑐᑦ ᓯᓚᑦᑐᓴᕐᕕᒃᔪᐊᒥ ᐃᓄᓕᕆᓂᕐᒧᑦ ᓇᓗᓇᐃᒃᑯᑕᖅ    
  ᐱᑕᖃᖅᑎᑕᐅᔪᓐᓇᖅᑐᖅ ᑲᑐᑎᔭᐅᓗᓂ ᒥᐊᒨᕆᔪ ᓯᓚᑦᑐᓴᕐᕕᒃᔪᐊᖅ ᐃᓚᖏᑦ ᐱᓕᕆᐊᖃᖅᑐᖅ ᐊᑐᓕᖁᔭᐅᔪᖅ #10   
  ᐅᑯᓇᓂ ᐃᓱᒪᕗᑦ ᓱᖁᑎᒋᓇᖅᑐᑦ: ᒪᒃᑯᑦᑐᓂᓕᕆᓂᕐᒧᑦ ᕿᒥᕐᕈᓂᖅ ᓂᐊᖁᓕᕆᓂᕐᑉᒧᑦ ᐱᔨᑦᑎᖅᑕᓂᑦ ᒪᒃᑯᑦᑐᓄᑦ    
  ᓄᓇᕗᒻᒥᐅᑕᓄᑦ (ᐃᓱᒪᕗᑦ ᓱᖁᑎᒋᓇᖅᑐᑦ) ᐊᒻᒪ ᐱᓕᕆᐊᖃᖅᑐᓂ ᐊᑐᓕᖁᔭᐅᔪᒥᑦ #5 ᐅᑯᓇᓂ RCYO ᑐᓂᔭᖏᓐᓂ   
  ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 10−ᐊᕐᕌᒍᓄᑦ ᐸᕐᓇᐅᑦ ᑲᑎᒪᑎᑦᑎᓂᕐᒧᑦ.

 • ᓯᑎᐱᕆᒥ, RCYO ᐊᐅᓪᓚᑎᑦᑎᓚᐅᖅᑐᑦ ᑎᑎᖅᑲᓂᑦ ᑎᓴᒪᓪᓗᐊᑕᓄᑦ ᓱᕈᓯᕐᓂ ᐊᒻᒪ ᒪᒃᑯᑦᑐᓂ ᐱᔨᑦᑎᖅᑐᓂᑦ ᐱᓕᕆᕕᓐᓄᑦ  
  ᑐᔅᓯᕋᖅᑐᑎ ᑐᑭᓯᐊᕈᑎᓂᑦ ᐃᖅᑲᓇᐃᔮᖑᓯᒪᔪᓂᑦ ᐱᔭᕇᖅᑕᐅᓯᒪᔪᓂᑦ ᐅᕝᕙᓘᓐᓃᑦ ᐱᖠᕆᐊᖑᕙᓪᓕᐊᓕᖅᑐᓂᑦ ᒫᓐᓇᐅᔪᒧ  
  ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ ᐊᑐᓕᖅᑎᑕᐅᓗᑎ 48 RCYO ᐊᑐᓕᖁᔭᐅᖃᑦᑕᖅᑐᑦ ᐊᒻᒪ ᐱᓪᓗᑎ ᑭᐅᔾᔪᑎᓂᑦ ᐱᓕᕆᕕᓕᒫᓂᑦ.  
  RCYO ᖃᐅᔨᓴᐃᓂᖏᑦ ᑖᒃᑯᓂᖓ ᑐᑭᓯᒋᐊᕈᑎᓂᑦ ᐃᓄᓐᓄᑦ ᓴᖅᑭᖅᑎᑕᐅᓂᐊᖅᑐᑦ 2021-2022 ᐊᕐᕌᒍᑕᒫᑦ ᐅᓂᒃᑳᓂᑦ.

 • ᐅᑦᑑᐱᕆᒥ 12, 2021, ᑐᖏᓕᖏᑦ ᒥᓂᔅᑕᐃᑦ ᐊᑎᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᓐᓂ ᐱᔨᑦᑎᖅᑕᐅᓄᑦ   
  ᐊᐅᓚᑕᐅᓂᖓᓄ ᐊᑐᖅᑕᐅᔭᕆᐊᓖᑦ ᐱᔨᑦᑎᖅᑕᐅᓂᖏᓐᓄᑦ ᓱᕈᓰᑦ ᐊᒻᒪ ᒪᒃᑯᑦᑐᐃᑦ ᐃᓚᖏ ᐱᓕᕆᐊᖃᖅᑐᑦ    
  ᐊᑐᓕᖁᔭᐅᔪᒥᑦ #14 ᐅᑯᓇᓂ ᐃᓱᒪᕗᑦ ᓱᖁᑎᒋᓇᖅᑐᑦ.

 • RCYO 2020-2021 ᐊᕐᕌᒍᑕᒫᑦ ᐅᓂᒃᑳᖏᑦ ᓴᖅᑭᖅᑎᑕᐅᓚᐅᖅᑐᑦ ᓅᕕᐱᕆ 19, 2021. ᑖᒃᑯᐊ ᐅᓂᒃᑳᑦ    
  ᑐᑭᓯᒋᐊᕈᑎᖃᖅᑎᑦᑎᔪᑦ ᐱᕙᓪᓕᐊᓂᕆᔭᐅᔪᓂᑦ ᐱᓕᕆᕕᓐᓄᑦ ᐱᓕᕆᐊᖃᕐᓗᑎ  60 ᐊᑐᓕᖁᔭᐅᔪᓂᑦ    
  ᐱᓕᕆᐊᖑᓯᒪᓕᖅᑐᑦ.

 • ᑭᐅᓪᓗᒍ ᑐᓴᖅᑎᑦᑎᔾᔪᑎᐅᔪᖅ ᐊᑭᕋᑐᖅᑐᓂ ᐅᓂᒃᑳᓂᑦ ᐊᐅᓪᓚᖅᑎᑕᐅᔪᑦ ᐊᑦᑐᐊᓂᓕᓐᓄᑦ ᐱᓕᕆᕕᓐᓄᑦ ᐱᔾᔪᑎᖃᖅᑐᑦ  
  RCYO 2020-2021 ᐊᕐᕌᒍᑕᒫᑦ ᐅᓂᒃᑳᖏᓐᓂ, ᐊᒥᓱᒐᓚᐃᑦ ᐱᓕᕆᕕᐅᔪᑦ ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ    
  ᐃᖅᑲᓇᐃᔮᕆᓯᒪᔭᖏᓐᓂ ᒫᓐᓇᐅᔪᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᑖᒃᑯᐊ ᑐᑭᓯᒋᐊᕈᑏᑦ ᐃᓚᓕᐅᔾᔭᐅᓯᒪᔪᑦ ᐊᑐᓕᖁᔭᐅᔪᓄᑦ  
  ᖃᐅᔨᓴᖃᑦᑕᓂᕐᒧᑦ ᐊᒻᒪ ᑕᑯᔅᓴᐅᑎᑕᐅᓂᐊᖅᑐᑦ 2021-2022 ᐊᕐᕌᒍᑕᒫᑦ ᐅᓂᒃᑳᓂᑦ.

ᓯᕗᒧᑦᑎᒋᐊᕐᓗᒋᑦ ᕿᒥᕐᕈᔭᐅᔪᑦ ᐱᒻᒪᕆᐅᔪᓂᑦ ᐋᓐᓂᖅᑐᓄᑦ ᐊᒻᒪ ᐃᓅᔪᓐᓃᖅᑐᓄᑦ ᐱᓕᕆᐊᖅ.

ᖃᓄᐃᓕᖓᓕᕐᓂᖏᑦ:

 •  ᑭᒡᒐᖅᑐᐃᔨ ᓵᖓᓃᓚᐅᖅᑐᖅ ᐊᐅᓚᑦᑎᓂᕐᒧᑦ ᐊᒻᒪ ᐱᔨᑦᑎᖅᑕᓄᑦ ᑲᑎᒪᔨᖏᓐᓂ ᓯᑎᐱᕆ 11, 2021, ᐅᖃᐅᓯᖃᖅᑐᑎ   
  ᑐᔅᓯᕋᖅᑐᑎ ᐃᖅᑲᓇᐃᔮᔅᓴᑲᓐᓂᕐᓂᑦ ᐃᓂᐅᔪᓂᑦ ᐱᔭᐅᔭᕆᐊᖃᖅᑐᑦ ᐊᐅᓚᔪᓐᓇᖅᓯᑎᓪᓗᒍ ᐱᒻᒪᕆᐅᔪᓂᑦ ᐋᓐᓂᖅᑐᓄᑦ ᐊᒻᒪ  
  ᐃᓅᔪᓐᓃᖅᑐᓄᑦ ᐱᓕᕆᐊᖅ. ᒪᕐᕉᒃ ᐱᖓᓱᓂᑦᑐᔅᓯᕌᖑᔪᑦ ᐃᖅᑲᓇᐃᔮᔅᓴᐃᑦ ᑐᓂᔭᐅᓛᖅᑐᑦ 2022-2023 ᐊᒻᒪ ᐱᖓᔪᖠᐊᑦ  
  2023-2024. RCYO ᐃᖅᑲᓇᐃᔭᖅᑐᑦ ᐱᔭᕇᖅᑕᐅᓂᖓᓄᑦ ᐊᓪᓚᕝᑯᒃ ᓴᓂᒋᐊᖅᑕᐅᔭᕆᐊᖃᕐᓂᖓ ᑎᑭᓚᐅᖅᑎᓐᓇᒍ ᒫᑦᓯ 31,  
  2022, ᑖᒃᑯᓄᖓ ᐃᖅᑲᓇᐃᔮᓄᑦ. 

 •  RCYO ᐱᒻᒪᕆᐅᔪᓂᑦ ᐋᓐᓂᖅᑐᓄᑦ ᐊᒻᒪ ᐃᓅᔪᓐᓃᖅᑐᓄ ᑐᑭᓯᒋᐊᕈᑎᖏᑦ ᐋᖅᒋᐊᖅᑕᐅᓯᒪᔪᑦ ᑎᓯᒪᔪᒧ ᓄᕕᐱᕆ 30, 2021.  
  ᐊᒻᒪ ᐃᓗᓕᖃᖅᑐᓂ 245 ᐱᒻᒪᕆᐅᔪᓂᑦ ᐋᓐᓂᖅᑐᓂᑦ ᐊᒻᒪ ᒋᖓᓱᑦ ᐃᓅᔪᓐᓃᖅᑐᑦ  ᑐᓴᖅᑎᑦᑎᒍᑕᐅᓚᐅᖅᑐᑦ    
  ᑐᑭᒧᐊᖅᑎᑦᑎᔨᖓᓄ ᐃᓄᓕᕆᔨᒃᑯᑦ ᐊᒻᒪ 16 ᐃᓅᔪᓐᓃᖅᑐᑦ ᑐᓴᖅᑎᑦᑎᒍᑕᐅᓚᐅᖅᑐᑦ ᐊᓪᓚᕕᖓᓄ ᑐᖁᖓᔪᓕᕆᔨᒃᑯᑦ   
  ᐊᖏᔪᖅᑳᖓ ᐅᓪᓗᒥᒧᑦ ᑎᑭᑦᑐᒍ ᐊᕐᕌᒍᒥ.

 • ᕿᒥᕐᕈᔭᐅᑎᓪᓗᒋᑦ ᐃᑲᔪᖅᑐᐃᔪᑦ ᑎᑎᕋᖅᑕᐅᓯᒪᔪᑦ ᐊᓪᓚᔾᕕᐅᑉ ᕿᒥᕐᕈᔭᐅᔪᖓᓅᕐᓂᐊᖅᑐᑦ ᐃᓄᓕᕆᔨᒃᑯᓐᓄᑦ ᓱᕈᓯᕐᓂᑦ  
  ᓴᐳᒻᒥᑦᑎᓂᕐᒧᑦ ᐱᔨᑦᑎᖅᑕᓂᑦ, ᓇᓗᓇᐃᖅᑕᐅᓚᐅᖅᑐᖅ ᐊᒥᓱᒐᓚᐃᑦ ᐱᒻᒪᕆᐅᔪᓂᑦ ᐋᓐᓂᕐᓂᖃᓚᐅᖅᑐᑦ ᐊᑯᓐᓂᖏᓐᓂ  
  2018 ᑎᑭᑦᑐᒍ 2021 ᑐᓴᖅᑎᑦᑎᒍᑕᐅᓯᒪᖏᑦᑐᑦ ᐱᓕᕆᕕᒻᒧᑦ ᒪᓕᑦᑐᒍ ᑭᒡᒐᖅᑐᐃᔨ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐱᖁᔭᖅ   
  ᑎᑎᕋᖅᑕᐅᓯᒪᔪᑦ ᑖᒃᑯᓂᖓ ᐱᒻᒪᕆᐅᔪᓂᑦ ᐋᓐᓂᖅᓯᒪᔪᓂᑦ ᑲᑎᖅᑐᖅᑕᐅᓯᒪᔪᑦ ᐊᒻᒪ ᑐᓂᔭᐅᓂᐊᖅᑐᑦ ᐃᓄᓕᕆᔨᒃᑯᓐᓄᑦ  
  ᐊᑐᖅᑕᐅᒋᐊᓕᑦᑎᒍᑦ ᑐᓴᖅᑎᑦᑎᒍᑕᐅᑦᑎᐊᕐᓗᑎ, ᑎᑎᕋᖅᑕᐅᓗᑎ, ᖃᕋᓴᐅᔭᒨᖅᑲᖅᑕᐅᓗᑎ.

 • ᓄᑖᖅ ᐊᖏᔪᖅᑳᖅ ᓴᖅᑭᖃᑦᑕᖅᑐᓂ ᖃᐅᔨᓴᓂᕐᒧᑦ ᖃᐅᔨᓴᖅᑎ/ᖃᐅᔨᓴᖅᑎ ᐃᖅᑲᓇᐃᔮᔅᓴᖅ ᐱᓕᕆᐊᖑᕙᓪᓕᐊᔪᖅ   
  ᓴᖅᑭᔮᖅᑎᑕᐅᓂᐊᖅᑐᖅ ᐊᑭᑦᑐᕋᐅᑕᐅᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.

   ᑎᑭᑕᐅᓇᓱᐊᖅᑐᖅ 4: 
   ᐱᐅᓛᖅ ᐃᓱᒪᒋᔭᐅᕙᒃᑐᖅ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᐃᓚᒌᓄᑦ, ᓄᓇᓕᖕᓄᓪᓗ    
   ᐊᒃᑐᐊᓂᖃᖅᐳᑦ ᑕᒪᐃᓐᓂ ᐃᖅᑲᓇᐃᔭᕐᓂᓕᒫᑦᑎᓐᓂ.
 
ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 4−ᒥᒃ:

ᖃᐅᔨᓴᕐᓗᒋ ᐊᑐᑦᑎᐊᕐᓂᖏᑦ ᐱᔨᑦᑎᖅᑕᓄᑦ ᐊᑐᖅᑕᐅᕙᑦᑐᑦ ᐊᒻᒪ ᐱᐅᓂᖓᓄ ᓇᓗᓇᐃᖅᓯᓂᕐᒧᑦᓴᖅᑭᖅᑎᑕᐅᔪᑦ 
ᐱᓕᕆᐊᓕᒫᓄᑦ ᐊᒻᒪ ᐊᑐᓕᕐᑎᓪᓗᒋᑦ ᐋᖅᑭᒋᐊᖅᓯᒪᔪᑦ ᐊᑐᓕᖅᑎᑕᐅᔭᕆᐊᖃᖅᑎᓪᓗᒋᑦ.

ᖃᓄᐃᓕᖓᓕᕐᓂᖏᑦ:

 • ᒪᓕᓐᓂᖃᓂᕐᒧᑦ ᐱᔨᑦᑎᖅᑕᓄᑦ ᐊᑐᐊᒐᕐᓂ ᐃᓚᖓ RCYO 2020-2021 ᐊᕐᕌᒍᑕᒫᑦ ᐅᓂᒃᑳᓂᑦ ᓯᕗᓪᓕᖅᐹᖑᔪᖅ RCYO   
  ᑐᓴᖅᑎᑦᑎᓯᒪᔪᑦ ᐃᓄᓐᓄᑦ ᐅᕙᒍᑦ ᓴᖅᑭᑎᔅᓯᒪᔭᖏᓐᓂ ᐱᔨᑦᑎᓂᕐᒧᑦ ᐊᑐᐊᒐᕐᓂᑦ ᐊᒻᒪ ᐱᐅᓂᖓᓄᑦ ᓇᓗᓇᐃᖅᓯᓂᕐᒧᑦ.  
  ᐊᑕᖏᓕᒫᖅᑐᒍ, ᑖᒃᑯᐊ ᐊᑐᕐᓂᖃᑦᑎᐊᖅᑐᑦ ᐊᒻᒪ ᖃᐅᔨᒪᓇᓱᑦᑕᐃᓐᓇᐅᔪᑦ 2021-2022 ᐊᕐᕌᒍᒧ ᑮᓇᐅᔭᓕᕆᓂᕐᒧᑦᐊᒻᒪ  
  ᐅᓂᒃᑳᓕᐊᖑᓂᐊᖅᑐᑦ ᐊᕐᕌᒍᑕᒫᑦ ᐅᓂᒃᑳᓂᑦ.

 • ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᖏᑦ ᒪᑐᔭᐅᓯᒪᔪᓂᑦ ᐃᒻᒥᑰᖅᑐᓂ ᐃᑲᔪᖅᑐᐃᓂᕐᒧᑦ ᐱᓕᕆᔭᐅᔪᓂᑦ ᐱᒋᐊᓚᐅᖅᑐᑦ ᑎᓯᐱᕆ 1,  
  2021. ᖃᐅᔨᓴᕐᓂᐅᔪᑦ ᓇᓗᓇᐃᖅᓯᓂᐊᖅᑐᑦ ᖃᓄᐃᑦᑐᑐᐃᓐᓇᕐᓂ ᐱᐅᓯᑎᒋᐊᕆᐊᖃᖅᑐᓂᑦ ᐊᑦᑐᐊᓂᓕᓐᓄᑦ    
  ᐊᑐᓕᖅᑎᑕᐅᓂᖓᓄᑦ ᐃᒻᒥᑰᖅᑐᓂ ᐃᑲᔪᖅᑐᐃᓂᕐᒧᑦ ᐱᔨᑦᑎᖅᑕᓄᑦ ᐊᑐᐊᒐᐃᑦ. 

 • ᓯᑎᐱᕆᒥ 13, 2021, ᐱᓚᐅᖅᑐᒍᑦ ᑐᓴᖅᑎᑦᑎᔪᓂᑦ ᑲᑎᒪᔨᕋᓛᖑᑲᐃᓐᓇᖅᑐᓂᑦ ᑲᒪᒋᔭᖃᖅᑐᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ  
  ᐊᒻᒪ ᐃᓄᓐᓄᑦ ᑮᓇᐅᔭᐃᑦ (ᑲᑎᒪᔨᕋᓛᖑᑲᐃᓐᓇᖅᑐᑦ) ᐱᔾᔪᑎᖃᖅᑐᓂᑦ ᐅᕙᒍᑦ ᑕᑯᔅᓴᐅᓂᖏᓐᓄᑦ 2019-2020 ᐊᕐᕌᒍᑕᒫᑦ  
  ᐅᓂᒃᑳᑎᓐᓄᑦ. ᑐᓴᖅᑎᑦᑎᓂᐅᔪᑦ ᕿᒥᕐᕈᔭᐅᓚᐅᖅᑐᑦ, ᐃᓱᒪᒋᔭᐅᓪᓗᑎ, ᐊᒻᒪ ᐃᓚᓕᐅᔾᔭᐅᓯᒪᔭᕇᕈᓐᓇᖅᑐᑦ ᐅᕙᒍᑦ 2020- 
  2021 ᐊᕐᕌᒍᑕᒫᑦ ᐅᓂᒃᑳᖏᓐᓂ ᐅᕝᕙᓘᓐᓃᑦ ᐃᓚᓕᐅᔾᔭᐅᓂᐊᖅᑐᑦ 2021-2022 ᐊᕐᕌᒍᑕᒫᑦ ᐅᓂᒃᑳᓄᑦ. ᑭᐅᔾᔪᑎᕗᑦ   
  ᓂᔭᐅᓚᐅᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᔮᓐᓄᐊᕆ 18, 2022.

ᖃᐅᔨᓴᕐᓗᒋ ᐊᑐᑦᑎᐊᕐᓂᖏᑦ ᐊᑐᐊᒐᐃᑦ ᐊᓯᔾᔨᖅᑕᐅᔪᑦ ᒪᓕᑦᑐᒍ ᐱᓕᕆᐊᖅ ᕿᒥᕐᕈᔭᐅᓂᖓ ᐊᒻᒪ 
ᐊᑐᓕᖅᑎᑕᐅᓗᑎ ᖃᓄᐃᑦᑐᑐᐃᓐᓇᐃᑦ ᐋᖅᑭᒋᐊᖅᑕᐅᔪᑦ ᐊᑐᓕᖅᑎᑕᐅᔭᕆᐊᓖᑦ.
ᖃᓄᐃᓕᖓᓕᕐᓂᖏᑦ:
 • ᐋᖅᑭᒋᐊᖅᓯᒪᔪᑦ ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒧᑦ ᐳᓚᕋᓂᕐᒥᑦ ᐱᕙᓪᓕᐊᓂᖏᑦ ᓴᖅᑭᖅᑎᑕᐅᓯᒪᔪᑦ ᐱᒋᐊᓐᖓᐅᑎᖃᖅᑐᑎ  
  ᐊᑕᐅᓯᕐᒥ ᓄᓇᓕᒻᒥ ᒫᓐᓇᒧ ᑎᑭᑦᑐᒍ. ᑲᔪᓯᑎᓐᓂᐊᖅᑕᕗᑦ ᑲᒪᒋᓗᒍ ᐋᖅᑭᒋᐊᖅᑕᐅᓯᒪᔪᑦ ᐊᑐᖅᑕᐅᔭᕆᐊᓖᑦ ᓯᕗᓂᔅᓴᒧᑦ  
  ᐳᓚᕋᕐᓂᐅᔪᓄᑦ ᐊᒻᒪ ᖃᐅᔨᓴᕐᓗᒋᑦ ᐳᓚᕋᖅᓯᒪᓕᕈᑦᑎᒍ ᓇᑉᐸᖏᑦ ᓄᓇᕗᒻᒥ ᓄᓇᓖᑦ.

 • ᐃᒻᒥᑰᖅᑐᓄ ᐃᑲᔪᖅᑐᐃᓂᕐᒧᑦ ᐃᓚᖓ RCYO ᐊᑐᐊᒐᖏᓐᓂ ᐊᒻᒪ ᐊᑐᖅᑕᐅᔭᕆᐊᓕᓐᓂᑦ ᐋᖅᑭᒋᐊᖅᑕᐅᓚᐅᖅᑐᑦ ᐊᒻᒪ   
  ᐊᑐᓕᖅᑎᑕᐅᓪᓗᑎ. ᐋᖅᑭᒋᐊᖅᑕᐅᓯᒪᔪᑦ ᐱᖃᓯᐅᔾᔨᔪᑦ ᐊᒡᒍᑐᒃᑲᓂᕐᓂᖓ ᒫᓐᓇᐅᔪᒥᑦ ᐊᑐᐊᒐᐃᑦ ᐱᔾᔪᑎᖃᖅᑐᑦ ᐅᑯᓂᖓ: 

   • ᑎᒥᐅᔪᒥ ᐃᑲᔪᖅᑐᐃᓂᖅ; 
   • ᐃᓚᒍᑕᒃᑲᓐᓂᖏᑦ/ᓄᑖᑦ ᐃᑲᔪᖅᑐᐃᓂᕐᒧᑦ ᐃᓱᒫᓘᑕᐅᔪᑦ; 
   • ᐱᔪᓐᓇᖅᑎᑕᐅᔪᑦ; 
   • ᐱᒋᐊᖅᑎᑕᐅᓂᖏᑦ ᕿᒥᕐᕈᓂᐅᔪᑦ; ᐊᒻᒪ 
   • ᑭᓪᓕᓯᓂᐊᖅᑕᐅᓯᒪᔪᓂᑦ ᖃᐅᔨᒪᓇᓱᓐᓂᖅ.

 • ᓴᖅᑭᖃᑦᑕᖅᑐᓂᑦ ᐃᑲᔪᖅᑐᐃᓂᐅᔪᖅ ᐃᓚᖓ ᐊᑐᐊᒐᖏᓐᓂ ᐊᒻᒪ ᐊᑐᖅᑕᐅᔭᕆᐊᓕᓐᓂᑦ ᐊᑐᐊᒐᐃᑦ ᐋᖅᑭᒋᐊᖅᑕᐅᓚᐅᖅᑐᑦ.  
  ᐅᑯᐊ ᐊᓯᔾᔨᖅᑕᐅᓯᒪᔪᑦ ᓴᖅᑭᖃᑦᑕᖅᑐᑦ ᐃᓚᖓᓂ RCYO ᐊᑐᐊᒐᖏᓐᓂ ᐊᒻᒪ ᐊᑐᖅᑕᐅᔭᕆᐊᓕᓐᓂᑦ ᐊᑐᐊᒐᐃᑦ: 

   • ᐃᓗᓕᖏᑦ ᐋᖅᑭᒋᐊᖅᑕᐅᑲᓐᓂᓚᐅᖅᑐᑦ ᐱᒡᒐᓇᖏᑦᑐᒥ ᖃᐅᔨᒋᐊᕐᕕᖃᕈᓐᓇᕐᓗᑎ ᐊᒻᒪ ᐊᑐᖅᑕᐅᓂᖏᓐᓄᑦ;
   • ᖃᐅᔨᒋᐊᖁᔨᓂᕐᒧᑦ ᐱᕙᓪᓕᐊᓂᖓ ᓄᑖᓄ ᓴᖅᑭᖃᑦᑕᖅᑐᓄᑦ ᐃᓱᒫᓘᑕᐅᔪᓄᑦ ᐋᖅᑭᒋᐊᖅᑕᐅᓯᒪᔪᖅ    
    ᐱᑕᖃᕆᐊᖃᖅᑎᑦᑎᓗᑎ ᑐᑭᓯᒋᐊᕈᑎᓂᑦ ᑲᑎᖅᓱᐃᑦᑕᐅᑎᒋᓗᑎ ᐃᓱᒫᓘᑕᐅᔪᒥᑦ;
   • o ᓄᑖᖅ ᐊᑐᐊᒐᖅ ᑐᑭᒧᐊᖅᑎᑦᑎᓗᓂ ᑐᓂᔭᐅᓂᖏᓐᓄᑦ ᐊᑕᖏᖅᑐᒋᑦ ᐊᑐᓕᖁᔭᐅᔪᑦ ᐱᑕᖃᕆᐊᖃᖅᑎᑕᐅᖏᓪᓗᑎ  
    ᐊᑕᖏᖅᑐᓂ ᕿᒥᕐᕈᓂᕐᒧᑦ; ᐊᒻᒪ
   • ᐊᑐᖅᑕᐅᔭᕆᐊᓖᑦ ᐊᐱᖅᓱᓂᕐᒧᑦ ᖃᐅᔨᓯᒪᔪᓂᑦ ᐊᑖᓂ ᐊᖏᖅᓯᒪᓂᕐᒧᑦ, ᓇᓕᒧᓐᓂᖃᖅᑐᓂ ᖃᐅᔨᔭᐅᓯᒪᔪᓄᑦ   
    ᐱᖁᔭᖅ. 

 • ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᓄᓐᓂᑦ ᐅᔾᔨᕈᓱᑎᑦᑎᓂᕐᒧᑦ ᐱᓕᕆᐊᖅ ᐊᑐᓕᖅᑎᑦᑎᓯᒪᔪᑦ ᐊᓯᔾᔨᖅᑐᓂᑦ ᖃᓄᖅ    
  ᑎᑎᕋᖅᑕᐅᓂᖏᓐᓄᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᑐᔅᓯᕋᐅᑏᑦ ᐅᑯᓇᖓᑦ ᐊᒻᒪ ᖃᓄᐃᓐᓂᕆᔭᖏᓐᓂ ᐱᕙᓪᓕᐊᔪᓕᕆᔨᓄᑦ  
  ᑕᑯᔅᓴᐅᑎᑕᐅᔪᑦ ᐱᔾᔪᑎᖃᖅᑐᑦ RCYO ᐊᒻᒪ ᖃᐅᔨᒋᐊᖅᓯᒪᔪᑦ ᐊᓪᓚᕕᒻᒧᑦ ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᖓᓂ. ᑖᒃᑯᐊ   
  ᐊᓯᔾᔨᖅᑐᑦ ᐃᑲᔪᕐᓂᐊᖅᑐᑦ ᐱᑕᖃᖅᑎᑦᑎᓗᑎ ᐱᑦᑎᐊᖅᓯᒪᔪᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᑐᓴᐅᒪᔾᔪᑎᓕᕆᓂᕐᒧᑦ    
  ᐊᑐᖅᑕᐅᔪᓕᒫᓂᑦ. ᐊᓯᔾᔨᑲᓐᓂᖅᑕᐅᔪᑦ ᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᓄᓐᓂᑦ ᐅᔾᔨᕈᓱᑎᑦᑎᓂᕐᒧᑦ ᐃᓚᖓ RCYO−ᑯᑦ   
  ᐊᑐᐊᒐᖏᑦ ᐊᒻᒪ ᐊᑐᖅᑕᐅᔭᕆᐊᓖᑦ ᐱᖃᓯᐅᔾᔨᔪᑦ:

   • ᐋᖅᑭᒋᐊᖅᑕᐅᓯᒪᔪᑦ ᐱᕙᓪᓕᐊᔪᓕᕆᓂᕐᒧᑦ ᐊᑐᐊᒐᖅ;
   • ᐲᖅᑕᐅᓂᖏᑦ ᐃᓗᓕᖏᑦ ᐱᑕᖃᕆᐊᑐᖏᑦᑐᓂᑦ; ᐊᒻᒪ
   • ᐊᑦᑐᐊᓂᖃᕐᓂᖏᑦ ᐃᖅᑲᓇᐃᔮᒧᑦ ᐃᖏᕋᓂᖓᓄ.

ᓇᓗᓇᐃᕐᓗᒍ ᐃᓱᒪᒋᔭᐅᔪᑦ ᐊᒻᒪ ᐃᓅᓯᖏᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ ᐊᒻᒪ ᐃᓚᖏᑦ ᑕᑯᔅᓴᐅᑎᑕᐅᔪᑦ ᐅᕙᒍᑦ 
ᐃᖅᑲᓇᐃᔮᖓᓂ.

ᖃᓄᐃᓕᖓᓕᕐᓂᖏᑦ:

 •  RCYO 2021-2022 ᐊᕐᕌᒍᑕᒫᑦ ᐅᓂᒃᑳᖏᑦ ᓴᖅᑭᑕᐅᓚᐅᖅᑐᑦ ᓅᕕᐱᕆ 19, 2022. 

 •  ᐊᑕᖐᔪᓂᑦ ᕿᒥᕐᕈᓂᖅ ᐃᓄᓕᕆᔨᒃᑯᑦ ᖃᐅᔨᑎᑕᐅᔪᑦ ᐃᓅᓯᒪᔪᓄᑦ ᐊᑐᖅᓯᒪᔪᓂᑦ ᐅᖓᑖᓃᑦᑐᓂ 150 ᒪᒃᑯᑦᑐᓄ    
  ᓄᓇᕗᒻᒥᐅᓄᑦ.

 •  ᐃᑲᔪᖅᑕᐅᓪᓗᑎ ᐅᕙᒍᑦ ᐃᑲᔪᖅᑐᐃᓂᕐᒧᑦ ᐊᐅᔭᒃᑯᑦ ᐃᓕᓐᓂᐊᖅᑎᒧᑦ, ᓴᖅᑭᑎᑦᑎᓚᐅᖅᑐᒍᑦ ᑎᑎᕋᕐᕕᒻᒥᑦ ᑕᐃᔭᐅᔪᖅ   
  “ᓂᐱᖓ ᒪᒃᑯᑦᑐᒧᑦ”. ᐃᓚᖏᑦ ᐅᖃᐅᓯᐅᔪᑦ ᑎᑎᕋᕐᕕᒻᒥ ᐱᖃᓯᐅᔾᔨᔪᑦ RCYO ᐱᓕᕆᐊᖏᑦ, ᓱᒻᒪᑦ ᓱᕈᓰᑦ ᐱᔪᓐᓇᐅᑎᖏᑦ  
  ᓱᖁᑎᒋᔭᐅᒻᒪᖔᑕ, ᓱᒻᒪᑦ ᐊᑐᕆᐊᖃᕐᓂᑎᓐᓄᑦ ᐊᐅᐸᔮᖅᑐᒥ ᑲᓇᑕᐅᑉ ᐅᓪᓗᖓᓂ, ᐊᒻᒪ ᖃᓄᐃᑦᑑᒻᒪᖔᖅ ᒪᒃᑯᑦᑑᓗᓂ   
  ᓄᓇᕗᒻᒥ ᓄᕙᒡᔪᐊᕐᓇᖅ−19ᖑᑎᓪᓗᒍ. ᐊᑐᓂ ᑎᑎᕋᖅᑕᐅᔪᑦ ᑎᑎᕋᕐᕕᒻᒥ ᑎᑎᕋᖅᑕᐅᓚᐅᖅᑐᑦ ᐊᐅᔭᒃᑯᑦ ᐃᓕᓐᓂᐊᖅᑎᒧᑦ  
  ᐊᒻᒪ ᑕᑯᔅᓴᐅᑎᑦᑎᔪᑦ ᐃᓱᒪᒋᔭᖏᓐᓂ ᐊᒻᒪ ᐃᓅᓯᖏᓐᓂ.

 •  ᐃᑲᔪᖅᑐᐃᓂᕐᒧᑦ ᐊᐅᔭᒃᑯᑦ ᐃᓕᓐᓂᐊᖅᑎᕗᑦ ᐃᑲᔪᖅᑕᐅᓚᐅᖅᑐᖅ ᖃᐅᔨᓴᕐᓗᓂ ᐅᖃᐅᓯᐅᔪᒥᑦ ᐊᑦᑎᓪᓕᒋᐊᖅᑕᐅᓂᖓ   
  ᓂᕈᐊᕈᓐᓇᓂᕐᒧᑦ ᑎᑭᓪᓗᒍ 16 ᐊᕐᕌᒍᓄᑦ. ᖃᐅᔨᓴᕈᑎᖏᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐃᑲᔪᖅᑐᑦ ᑖᔅᓱᒧᖓ ᐱᓕᕆᐊᒧᑦ    
  ᓇᓗᓇᐃᔭᖅᓯᒪᓚᐅᖅᑐᑦ ᑎᑎᖅᑲᒥᑦ ᐅᕙᒍᑦ ᑎᑎᕋᕐᕕᖓᓂ. ᑖᓐᓇ ᐱᓕᕆᐊᖅ ᑭᐅᔾᔪᑎᖃᓚᐅᖅᑐᖅ ᐃᑲᔪᖅᑐᐃᔪᓄᑦ   
  ᐱᓇᓱᐊᖅᑕᖏᓐᓄᑦ ᐃᓕᓐᓂᐊᖅᑎᓄᑦ ᐃᖃᓗᓐᓂ.

 •  ᐅᖃᐅᓯᐅᔪᖅ ᑭᖑᓪᓕᕐᒧᑦ ᓱᕈᓯᕐᓄᑦ ᐱᔪᓐᓇᐅᑎᖏᓐᓄᑦ ᐅᖃᓕᒫᒐᕐᒥ ᑐᓐᖓᓂᖃᖅᑐᑦ ᐊᑐᖅᑕᐅᒐᔪᑦᑐᑦ ᐊᔅᓱᕈᕈᑕᐅᔪᑦ, ᓲᕐᓗ  
  ᐃᓕᕋᓇᖅᓵᕐᓂᖅ ᐊᒻᒪ ᓂᐊᖁᒃᑯᑦ ᖃᓄᐃᖏᑎᐊᓂᕐᒧᑦ, ᐃᓚᖏᑦ ᒪᒃᑯᑦᑐᐃ ᓄᓇᕗᒻᒥ ᓵᓐᖓᔭᖏᑦ ᐅᓪᓗᒥ, ᒪᓕᑦᑐᒍ   
  ᐃᒻᒥᑰᖅᑐᓄ ᐃᑲᔪᖅᑐᐃᓂᕐᒧᑦ ᐃᖅᑲᓇᐃᔮᕆᔭᑦᑎᓐᓄᑦ.

ᕿᓃᓐᓇᕐᓗᓂ ᐊᒻᒪ ᐊᑐᓕᖅᑎᓪᓗᒋᑦ ᐃᓚᒋᔭᐅᑎᓪᓗᒋᑦ ᐃᓐᓇᑐᖃᕗᑦ ᐅᖃᐅᔾᔨᒋᐊᖅᑎᕗᑦ ᐊᒻᒪ ᓴᖅᑭᑎᑦᑎᓗᑎ 
ᐃᖅᑲᓇᐃᔭᖃᑎᒌᓐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.

ᖃᓄᐃᓕᖓᓕᕐᓂᖏᑦ:

 •  RCYO ᐃᖅᑲᓇᐃᔭᖅᑎᖏᑦ ᑐᓴᕐᕕᖃᕆᐊᓚᐅᖅᑐᑦ ᐊᒥᓱᒐᓚᓐᓂᑦ ᐃᓐᓇᑐᖃᕐᓂ ᐅᖃᐅᔾᔨᒋᐊᖅᑎᓂᑦ ᐋᖅᑭᔅᓯᓗᑎ    
  ᑲᑎᒪᖃᑎᒋᓂᐊᕐᓗᒋᑦ, ᑭᓯᐊᓂᓕ ᐋᖅᑭᔅᓱᐃᓂᕐᒧᑦ ᐊᐳᕈᑎᖃᓂᕐᒧᑦ ᐊᒻᒪ ᓄᕙᒡᔪᐊᓇᕐᒧᑦ ᐊᑦᑐᐊᓂᓖᑦ ᐃᓄᓐᓄᑦ    
  ᐊᑐᖅᑕᐅᔭᕆᐊᓕᓐᓄᑦ, ᓯᕗᒧᐊᑦᑐᑕᖃᓚᐅᖏᑦᑐᖅ.

 •  RCYO ᓯᕗᓪᓕᐅᔾᔨᕙᑦᑐᑦ ᐃᓚᒋᔭᐅᑎᑦᑎᓂᕐᒥᑦ Facebook ᓴᖅᑭᖅᑎᑕᐅᔪᓂᑦ ᓴᓇᔭᐅᔪᑦ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ,   
  ᑐᓂᔭᐃᓐᓇᕆᓪᓗᒋᑦ ᓴᖅᑭᔮᖅᑎᑕᐅᔪᓕᒫᑦ ᐊᑦᑐᐊᓂᖃᖅᑐᑦ ᒪᒃᑯᑦᑐᓂ ᓄᓇᕗᒻᒥᐅᑕᓂᑦ ᐊᒻᒪ ᐃᓚᖏᓐᓂ.

 •  RCYO ᐃᖅᑲᓇᐃᔭᖅᑎᖏᑦ ᑲᑎᖃᑎᖃᓚᐅᖅᑐᑦ ᐳᕋᐃᔭᓐ ᐹᑐᓪ, ᐊᖏᔪᖅᑳᖅ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᓐᓂ,   
  ᐃᖅᑲᓇᐃᔭᖃᑎᒌᓐᓂᒃᑯᑦ ᐱᓕᕆᖃᑎᒌᓕᐅᕐᓗᓂ ᑐᕌᒐᖃᖅᑐᓂ ᑐᓂᓯᓂᐊᕐᓗᑎ ᐊᒻᒪ ᐃᑲᔪᖅᑐᐃᖃᑦᑕᐅᑎᓗᑎ    
  ᓯᕗᓪᓕᐅᔾᔭᐅᔭᕆᐊᓕᓐᓂᑦ ᐃᑲᔪᑦᑎᐊᓂᖅᓴᕆᓂᐊᕐᓗᒋᑦ ᒪᒃᑯᑦᑐᑦ ᓄᓇᕗᒻᒥ. ᓂᐊᖁᓕᕆᓂᕐᒧᑦ ᐱᔨᑦᑎᖅᑕᑦ    
  ᐱᓕᕆᐊᓪᓗᐊᑕᐅᓚᐅᖅᑐᖅ ᐅᖃᖃᑎᒌᓐᓂᐅᔪᓂᑦ.

   ᑎᑭᑕᐅᓇᓱᐊᖅᑐᖅ 5: 
   ᓇᓗᙱᑦᑎᐊᕐᓗᑕ ᐃᖅᑲᓇᐃᔭᖅᑎᕗᑦ ᖃᐅᔨᒪᓂᖃᑦᑎᐊᕋᓗᐊᕐᒪᖔᑕ ᐱᔭᐅᔭᕆᐊᓕᖕᓂᒃ  
   ᐱᑎᑦᑎᓂᐊᕐᓗᓂ ᐱᐅᔪᓂᒃ ᑭᒡᒐᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᒻᒪᑎᔪᓂᒃ   
   ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᓂᒃ ᐱᔭᐅᔭᕆᐊᓕᖕᓂᒃ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ    
   ᐃᓚᖏᓐᓂᒡᓗ
 
ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 5−ᒥᒃ:

ᐱᑕᖃᖅᑎᑦᑎᓗᑎ ᐃᒻᒥᑰᖅᑐᓄ ᑐᕌᖓᒧᓄᑦ ᐃᓐᓂᐊᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐊᓪᓚᕕᒻᒥ ᐃᖅᑲᓇᐃᔭᖅᑎᑎᓐᓄᑦ.

ᖃᓄᐃᓕᖓᓕᕐᓂᖏᑦ:

5

 ᖁᑦᑎᓂᖅᓴᒥ ᐊᑐᐊᒐᕐᓂ ᐃᓕᓐᓂᐊᓂᕐᒧᑦ ᐃᐳᕈ 2021 1

 ᐱᓕᕆᔭᐅᔪᓂ ᐊᐅᓚᑦᑎᓂᕐᒧᑦ ᒪᐃ 2021 1

 ᐃᖅᑲᓇᐃᔭᖅᑎᑕᐅᔪᑦ ᖃᐅᔨᒪᓂᓖᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
  - ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᔪᓯᕙᓪᓕᐊᔪᖅ
  - ᑲᑐᔾᔨᖃᑎᒌᖑᔪᖅ ᖃᓄᐃᓘᖃᑦᑕᕐᓂᖓ ᑲᔪᓯᕙᓪᓕᐊᔪᖅ 1

 ᐱᖅᑯᓰᑦ ᐱᖃᓯᐅᔾᔭᐅᓂᖏᑦ/ᐃᓄᐃᑦ ᖃᐅᔨᒪᔭᑐᖃᖏᑦ ᐅᓪᓗᖓ ᔫᓂ 2021 10

 ᐊᑐᕐᓂᖃᑦᑎᐊᖅᑐᓂ ᑐᓴᕋᔅᓴᓕᐅᕐᓂᖅ ᔪᓚᐃ 2021 1

 ᐱᑕᖃᕆᐊᖃᖅᑎᑕᐅᔪᑦ ᓄᑖᓄ ᐊᐅᓚᑦᑎᔨᓄᑦ ᓯᑎᐱᕆ 2021 1

 ᓄᓇᖃᖅᑳᖅᓯᒪᔪᑦ ᑲᓇᑕᒥ ᔪᒪᐃ ᐊᒻᒪ ᐅᑦᑑᐱᕆ 2021 3

 ᔭᐃᓐ ᒐᓛᔅᑯ ᐅᑭᐅᑕᖅᑐᒥ ᐅᑭᐅᑕᖅᑐᒥ ᐱᓕᕆᖃᑎᒋᔭᐅᔪᖅ ᐋᒡᒌᓯ 2021 1

 Microsoft ᑐᑭᓯᓇᖅᓯᑎᑦᑎᔪᑎᖓ ᔮᓐᓄᐊᕆ 2021 1

 RCYO ᐊᑐᐊᒐᐃᑦ ᐊᒻᒪ ᐊᑐᖅᑕᐅᔭᕆᐊᓖᑦ ᐊᑐᐊᒐᖏᑦ ᐋᒡᒋᓯ 2021 ᐊᒻᒪ ᔮᓐᓄᐊᕆ 2022 2

 CCCYA ᑐᑭᓯᒋᐊᕈᑎᖃᖅᑎᑦᑎᓂᕐᒧᑦ ᑲᑎᒪᓂᖓ: 
  ᑐᓴᖅᑎᑦᑎᓂᖅ ᐊᒻᒪ ᐃᓚᒋᔭᐅᑎᑦᑎᓂᖅ ᐊᒥᓲᓂᖅᓴᓂ ᒪᒃᑯᑦᑐᓂᑦ ᒪᐃ 2021 1

 ᑭᒡᒐᖅᑐᐃᔨ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐱᖁᔭᖅ ᒪᐃ 2021 ᐊᒻᒪ ᔮᓐᓄᐊᕆ 2022 5

 ᐋᓐᓂᖅᑕᐅᖃᓯᐅᔾᔭᐅᔪᓄᑦ ᐃᓕᓐᓂᐊᕐᓂᖅ ᐅᑦᑑᐱᕆ 2021 6

ᐱᓕᒻᒪᑦᓴᕐᓂᖅ/ᐃᖅᑲᓇᐃᔮᒧᓪᓗ ᐱᕚᓪᓕᕈᑎᑦᓴᐃᑦ ᐅᓪᓗᖓᓂ ᐱᔭᕇᖅᑕᖅ ᖃᔅᓯᐅᓂᖏᑦ ᐃᖅᑲᓇᐃᔭᖅᑎᑦ

ᓯᕗᓪᓕᖅᐸᐅᔾᔭᐅᓯᒪᔪᑦ 2022-2025
ᓯᕗᓪᓕᖅᐸᐅᔾᔭᐅᓯᒪᔪᑦ 2022-2023
 •  ᑲᔪᓯᑎᓪᓗᒍ ᐃᓚᒋᔭᐅᑎᑦᑎᓂᖅ ᓄᓇᓕᓐᓂᑦ, ᐊᓪᓚᕕᒻᒥ ᑕᑯᔅᓴᐅᑎᑦᑎᑲᓐᓂᕐᓗᓂ ᓄᓇᕗᓕᒫᒥᑦ.

 •  ᑲᔪᓯᑎᓪᓗᒍ ᓴᖅᑭᖅᑎᑕᐅᓂᖓ ᓱᕈᓯᕐᓄᑦ ᐱᔪᓐᓇᐅᑎᓄᑦ ᑭᓱᓕᕆᔾᔪᑏᑦ.

 •  ᐊᕐᕌᒍᑕᒫᖅ ᑎᑎᖅᑲᓂᒃ ᖃᐅᔨᓴᖃᑦᑕᕐᓗᑎᑦ ᐃᒻᒥᑰᖅᑐᓄᑦ ᐊᒻᒪ ᐊᑐᓕᖅᑎᑦᑎᓗᑎᑦ ᑐᒃᓯᕋᖅᑐᖃᖅᑎᓪᓗᒍ.

 •  ᐱᐅᓯᑎᒋᐊᖏᓐᓇᕐᓗᒍ ᐊᒻᒪ ᓴᓐᖓᑦᑎᒋᐊᕐᓗᒍ ᐱᓕᕆᖃᑎᒌᓐᓂᐅᔪᖅ ᓄᓇᕗᑦ ᒐᕙᒪᒃᑭᑦ ᐱᓕᕆᕕᖏᓐᓂ ᐱᓕᕆᐊᖃᕐᓗᑎ  
  ᐃᓱᒫᓘᑕᐅᖃᑦᑕᖅᑐᓂᑦ ᐊᑦᑐᐃᓂᖃᖅᑐᑦ ᒪᒃᑯᑦᑐᓂ ᓄᓇᕗᒻᒥᐅᓂᑦ.

 •  ᑲᒪᒋᔭᖃᐃᓐᓇᕐᓗᑎᒃ ᐃᓱᒫᓘᑕᐅᖏᓐᓇᖅᑐᓂᒃ ᓄᑕᖅᑲᑦ−ᒪᒃᑯᒃᑐᑦ ᑐᓂᔭᐅᕙᒃᑐᑦ, ᑎᑎᖅᑲᑦ, ᐊᒻᒪᓗ/ᐅᕝᕙᓘᓐᓃᑦ  
  ᕿᒥᕐᕈᓃᑦ.

 •  ᖃᐅᔨᓴᖃᑦᑕᕐᓂᖅ ᐊᒻᒪ ᑐᓴᖅᑎᑦᑎᓂᖅ ᐃᓄᓐᓄᑦ ᓄᓇᕗᑦ ᒐᕙᒪᒃᑯᑦ ᐱᖠᕆᕕᖏᓐᓄᑦ ᐱᕙᓪᓕᐊᔭᐅᔪᓂᑦ ᐱᓕᕆᐊᖃᕐᓗᑎ  
  ᐊᑐᓕᖁᔭᐅᓯᒪᔪᓂᑦ ᓴᖅᑭᖅᓯᒪᔪᑦ ᐃᑲᔪᖅᑐᐃᖃᑦᑕᓂᑦᑎᓐᓄᑦ ᐃᖅᑲᓇᐃᔭᓂᕐᒧᑦ.

 •  ᓯᕗᒧᑦᑎᒋᐊᕐᓗᒋᑦ ᕿᒥᕐᕈᔭᐅᔪᑦ ᐱᒻᒪᕆᐅᔪᓂᑦ ᐋᓐᓂᖅᑐᓄᑦ ᐊᒻᒪ ᐃᓅᔪᓐᓃᖅᑐᓄᑦ ᐱᓕᕆᐊᖅ.

 •  ᓇᓗᓇᐃᕐᓗᒍ ᐃᓱᒪᒋᔭᐅᔪᑦ ᐊᒻᒪ ᐃᓅᓯᖏᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ ᐊᒻᒪ ᐃᓚᖏᑦ ᑕᑯᔅᓴᐅᑎᑕᐅᔪᑦ ᐅᕙᒍᑦ    
  ᐃᖅᑲᓇᐃᔮᖓᓂ.

 •  ᕿᓃᓐᓇᕐᓗᓂ ᐊᒻᒪ ᐊᑐᓕᖅᑎᓪᓗᒋᑦ ᐃᓚᒋᔭᐅᑎᓪᓗᒋᑦ ᐃᓐᓇᑐᖃᕗᑦ ᐅᖃᐅᔾᔨᒋᐊᖅᑎᕗᑦ ᐊᒻᒪ ᓴᖅᑭᑎᑦᑎᓗᑎ    
  ᐃᖅᑲᓇᐃᔭᖃᑎᒌᓐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.

 •  ᐱᑕᖃᖅᑎᑦᑎᓗᑎ ᐃᒻᒥᑰᖅᑐᓄ ᑐᕌᖓᒧᓄᑦ ᐃᓐᓂᐊᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐊᓪᓚᕕᒻᒥ ᐃᖅᑲᓇᐃᔭᖅᑎᑎᓐᓄᑦ.

ᓯᕗᓪᓕᖅᐸᐅᔾᔭᐅᓯᒪᔪᑦ 2023-2024
 •  ᑲᔪᓯᑎᓪᓗᒍ ᐃᓚᒋᔭᐅᑎᑦᑎᓂᖅ ᓄᓇᓕᓐᓂᑦ, ᐊᓪᓚᕕᒻᒥ ᑕᑯᔅᓴᐅᑎᑦᑎᑲᓐᓂᕐᓗᓂ ᓄᓇᕗᓕᒫᒥᑦ.

 •  ᑲᔪᓯᑎᓪᓗᒍ ᓴᖅᑭᖅᑎᑕᐅᓂᖓ ᓱᕈᓯᕐᓄᑦ ᐱᔪᓐᓇᐅᑎᓄᑦ ᑭᓱᓕᕆᔾᔪᑏᑦ.

 •  ᐊᕐᕌᒍᑕᒫᖅ ᑎᑎᖅᑲᓂᒃ ᖃᐅᔨᓴᖃᑦᑕᕐᓗᑎᑦ ᐃᒻᒥᑰᖅᑐᓄᑦ ᐊᒻᒪ ᐊᑐᓕᖅᑎᑦᑎᓗᑎᑦ ᑐᒃᓯᕋᖅᑐᖃᖅᑎᓪᓗᒍ.

 •  ᐱᐅᓯᑎᒋᐊᖏᓐᓇᕐᓗᒍ ᐊᒻᒪ ᓴᓐᖓᑦᑎᒋᐊᕐᓗᒍ ᐱᓕᕆᖃᑎᒌᓐᓂᐅᔪᖅ ᓄᓇᕗᑦ ᒐᕙᒪᒃᑭᑦ ᐱᓕᕆᕕᖏᓐᓂ ᐱᓕᕆᐊᖃᕐᓗᑎ  
  ᐃᓱᒫᓘᑕᐅᖃᑦᑕᖅᑐᓂᑦ ᐊᑦᑐᐃᓂᖃᖅᑐᑦ ᒪᒃᑯᑦᑐᓂ ᓄᓇᕗᒻᒥᐅᓂᑦ.

 •  ᑲᒪᒋᔭᖃᐃᓐᓇᕐᓗᑎᒃ ᐃᓱᒫᓘᑕᐅᖏᓐᓇᖅᑐᓂᒃ ᓄᑕᖅᑲᑦ−ᒪᒃᑯᒃᑐᑦ ᑐᓂᔭᐅᕙᒃᑐᑦ, ᑎᑎᖅᑲᑦ, ᐊᒻᒪᓗ/ᐅᕝᕙᓘᓐᓃᑦ  
  ᕿᒥᕐᕈᓃᑦ.

 •  ᖃᐅᔨᓴᖃᑦᑕᕐᓂᖅ ᐊᒻᒪ ᑐᓴᖅᑎᑦᑎᓂᖅ ᐃᓄᓐᓄᑦ ᓄᓇᕗᑦ ᒐᕙᒪᒃᑯᑦ ᐱᖠᕆᕕᖏᓐᓄᑦ ᐱᕙᓪᓕᐊᔭᐅᔪᓂᑦ ᐱᓕᕆᐊᖃᕐᓗᑎ  
  ᐊᑐᓕᖁᔭᐅᓯᒪᔪᓂᑦ ᓴᖅᑭᖅᓯᒪᔪᑦ ᐃᑲᔪᖅᑐᐃᖃᑦᑕᓂᑦᑎᓐᓄᑦ ᐃᖅᑲᓇᐃᔭᓂᕐᒧᑦ.

 •  ᓯᕗᒧᑦᑎᒋᐊᕐᓗᒋᑦ ᕿᒥᕐᕈᔭᐅᔪᑦ ᐱᒻᒪᕆᐅᔪᓂᑦ ᐋᓐᓂᖅᑐᓄᑦ ᐊᒻᒪ ᐃᓅᔪᓐᓃᖅᑐᓄᑦ ᐱᓕᕆᐊᖅ.

 •  ᓇᓗᓇᐃᕐᓗᒍ ᐃᓱᒪᒋᔭᐅᔪᑦ ᐊᒻᒪ ᐃᓅᓯᖏᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ ᐊᒻᒪ ᐃᓚᖏᑦ ᑕᑯᔅᓴᐅᑎᑕᐅᔪᑦ ᐅᕙᒍᑦ    
  ᐃᖅᑲᓇᐃᔮᖓᓂ.

 •  ᕿᓃᓐᓇᕐᓗᓂ ᐊᒻᒪ ᐊᑐᓕᖅᑎᓪᓗᒋᑦ ᐃᓚᒋᔭᐅᑎᓪᓗᒋᑦ ᐃᓐᓇᑐᖃᕗᑦ ᐅᖃᐅᔾᔨᒋᐊᖅᑎᕗᑦ ᐊᒻᒪ ᓴᖅᑭᑎᑦᑎᓗᑎ    
  ᐃᖅᑲᓇᐃᔭᖃᑎᒌᓐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.

 •  ᐱᑕᖃᖅᑎᑦᑎᓗᑎ ᐃᒻᒥᑰᖅᑐᓄ ᑐᕌᖓᒧᓄᑦ ᐃᓐᓂᐊᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐊᓪᓚᕕᒻᒥ ᐃᖅᑲᓇᐃᔭᖅᑎᑎᓐᓄᑦ. 

ᓯᕗᓪᓕᖅᐸᐅᔾᔭᐅᓯᒪᔪᑦ 2024-2025
 •  ᑲᔪᓯᑎᓪᓗᒍ ᐃᓚᒋᔭᐅᑎᑦᑎᓂᖅ ᓄᓇᓕᓐᓂᑦ, ᐊᓪᓚᕕᒻᒥ ᑕᑯᔅᓴᐅᑎᑦᑎᑲᓐᓂᕐᓗᓂ ᓄᓇᕗᓕᒫᒥᑦ.

 •  ᑲᔪᓯᑎᓪᓗᒍ ᓴᖅᑭᖅᑎᑕᐅᓂᖓ ᓱᕈᓯᕐᓄᑦ ᐱᔪᓐᓇᐅᑎᓄᑦ ᑭᓱᓕᕆᔾᔪᑏᑦ.

 •  ᐊᕐᕌᒍᑕᒫᖅ ᑎᑎᖅᑲᓂᒃ ᖃᐅᔨᓴᖃᑦᑕᕐᓗᑎᑦ ᐃᒻᒥᑰᖅᑐᓄᑦ ᐊᒻᒪ ᐊᑐᓕᖅᑎᑦᑎᓗᑎᑦ ᑐᒃᓯᕋᖅᑐᖃᖅᑎᓪᓗᒍ.

 •  ᐱᐅᓯᑎᒋᐊᖏᓐᓇᕐᓗᒍ ᐊᒻᒪ ᓴᓐᖓᑦᑎᒋᐊᕐᓗᒍ ᐱᓕᕆᖃᑎᒌᓐᓂᐅᔪᖅ ᓄᓇᕗᑦ ᒐᕙᒪᒃᑭᑦ ᐱᓕᕆᕕᖏᓐᓂ ᐱᓕᕆᐊᖃᕐᓗᑎ  
  ᐃᓱᒫᓘᑕᐅᖃᑦᑕᖅᑐᓂᑦ ᐊᑦᑐᐃᓂᖃᖅᑐᑦ ᒪᒃᑯᑦᑐᓂ ᓄᓇᕗᒻᒥᐅᓂᑦ.

 •  ᑲᒪᒋᔭᖃᐃᓐᓇᕐᓗᑎᒃ ᐃᓱᒫᓘᑕᐅᖏᓐᓇᖅᑐᓂᒃ ᓄᑕᖅᑲᑦ−ᒪᒃᑯᒃᑐᑦ ᑐᓂᔭᐅᕙᒃᑐᑦ, ᑎᑎᖅᑲᑦ, ᐊᒻᒪᓗ/ᐅᕝᕙᓘᓐᓃᑦ  
  ᕿᒥᕐᕈᓃᑦ.

 •  ᖃᐅᔨᓴᖃᑦᑕᕐᓂᖅ ᐊᒻᒪ ᑐᓴᖅᑎᑦᑎᓂᖅ ᐃᓄᓐᓄᑦ ᓄᓇᕗᑦ ᒐᕙᒪᒃᑯᑦ ᐱᖠᕆᕕᖏᓐᓄᑦ ᐱᕙᓪᓕᐊᔭᐅᔪᓂᑦ ᐱᓕᕆᐊᖃᕐᓗᑎ  
  ᐊᑐᓕᖁᔭᐅᓯᒪᔪᓂᑦ ᓴᖅᑭᖅᓯᒪᔪᑦ ᐃᑲᔪᖅᑐᐃᖃᑦᑕᓂᑦᑎᓐᓄᑦ ᐃᖅᑲᓇᐃᔭᓂᕐᒧᑦ.

 •  ᓯᕗᒧᑦᑎᒋᐊᕐᓗᒋᑦ ᕿᒥᕐᕈᔭᐅᔪᑦ ᐱᒻᒪᕆᐅᔪᓂᑦ ᐋᓐᓂᖅᑐᓄᑦ ᐊᒻᒪ ᐃᓅᔪᓐᓃᖅᑐᓄᑦ ᐱᓕᕆᐊᖅ.

 •  ᓇᓗᓇᐃᕐᓗᒍ ᐃᓱᒪᒋᔭᐅᔪᑦ ᐊᒻᒪ ᐃᓅᓯᖏᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ ᐊᒻᒪ ᐃᓚᖏᑦ ᑕᑯᔅᓴᐅᑎᑕᐅᔪᑦ ᐅᕙᒍᑦ    
  ᐃᖅᑲᓇᐃᔮᖓᓂ.

 •  ᕿᓃᓐᓇᕐᓗᓂ ᐊᒻᒪ ᐊᑐᓕᖅᑎᓪᓗᒋᑦ ᐃᓚᒋᔭᐅᑎᓪᓗᒋᑦ ᐃᓐᓇᑐᖃᕗᑦ ᐅᖃᐅᔾᔨᒋᐊᖅᑎᕗᑦ ᐊᒻᒪ ᓴᖅᑭᑎᑦᑎᓗᑎ    
  ᐃᖅᑲᓇᐃᔭᖃᑎᒌᓐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.

 •  ᐱᑕᖃᖅᑎᑦᑎᓗᑎ ᐃᒻᒥᑰᖅᑐᓄ ᑐᕌᖓᒧᓄᑦ ᐃᓐᓂᐊᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐊᓪᓚᕕᒻᒥ ᐃᖅᑲᓇᐃᔭᖅᑎᑎᓐᓄᑦ.

ᐅᐃᒍᖓ ᐃ: 
ᑮᓇᐅᔭᑦ ᓇᐃᓈᖅᓯᒪᓂᖏᑦ

2021 - 2022 
ᑮᓇᐅᔭᖅᑐᕈᑎᒃᓴᑦ

ᓚᐅᒃᑖᖅᑕᐅᓯᒪᓂᖏᑦ

2022 - 2023 
ᑮᓇᐅᔭᖅᑐᕈᑎᒃᓴᑦ

ᓚᐅᒃᑖᖅᑕᐅᓯᒪᓂᖏᑦ

2023 - 2024 
ᐸᕐᓇᑕᐅᓯᒪᔪᑦ

2024 - 2025 
ᐸᕐᓇᑕᐅᓯᒪᔪᑦ

$000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ

ᑮᓇᐅᔾᔭᒃᓵᑦ 1,676 9 1,937 11 2,082 12 2,082 12

ᐊᐃᑦᑑᓯᐊᑦ ᐊᒻᒪᓗ ᐃᑲᔫᓯᐊᑦ - - - -

ᐊᓯᖏᑦ ᐊᐅᓚᑦᑎᓂᕐᒧᑦ
ᐋᖅᑭᐅᒪᐃᓐᓇᕈᑎᓄᓪᓗ

ᐊᐅᓪᓚᕈᑏᑦ ᐃᖏᕐᕈᔾᔪᑏᓪᓗ 191 155 155 155

ᓱᓇᒃᑯᑖᑦ ᐊᑐᖅᑕᐅᔭᕆᐊᓖᓪᓗ 145 60 60 60

ᓂᐅᕕᐊᖑᓯᒪᔪᑦ ᐱᔨᑦᑎᕋᕈᑏᑦ 65 100 100 100

ᑳᓐᑐᕌᒃᑦ−ᓯᓂᕐᒧᑦ ᐱᔨᑦᑎᕋᕈᑎᓄᑦ 330 444 444 444

ᐊᑭᓕᕆᐊᓖᑦ ᐊᑭᓕᐅᑕᐅᔪᓪᓗ 20 10 10 10

ᐊᑦᑐᕋᒃᓴᑦ ᐱᖁᑏᑦ 19 10 10 10

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ 10 15 15 15

ᐊᓯᖏᑦ ᐊᐅᓚᑦᑎᓂᕐᒧᑦ
ᐋᖅᑭᐅᒪᐃᓐᓇᕈᑎᓄᓪᓗ − ᑲᑎᑦᑐᒋᑦ 780 794 794 794

ᑕᒪᐃᓐᓂ 2,456 9 2,731 11 2,876 12 2,876 12



ᐅᐃᒍᖓ ᐱ: 
2022−ᒧᑦ ᓄᓇᕗᒻᒥ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎ
ᑭᒡᒐᖅᑐᐃᔨ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐊᓪᓚᕕᖓ (RCYO) ᑲᔪᖏᖅᓯᒪᔪᑦ ᐃᖅᑲᓇᐃᔭᖅᑎᖃᕐᓗᑎ ᑭᒡᒐᖅᑐᐃᔪᓂᑦ ᐃᓄᖏᓐᓂ 
ᓄᓇᕗᒻᒥ ᐱᑕᖃᕆᐊᖃᖅᑎᑕᐅᔪᖅ ᐅᕙᓂ ᐃᓚᖓ 23 ᓄᓇᕗᒻᒥ ᓄᓇᑖᓂᕐᒧᑦ ᐊᖏᕈᒻᒥᑦ.  

ᒫᓐᓇᐅᔪᒥᑦ, ᐊᓪᓚᕕᒃ 25% ᐃᓄᐃᑦ ᓄᓇᕗᒻᒥᐅᑕᐃᑦ ᐃᖅᑲᓇᐃᔭᖅᑐᑦ, ᐊᑯᓂᐅᔪᒧᑦ ᑐᕌᒐᖃᖅᑐᑎ ᑎᑭᑦᑎᓂᕐᒧᑦ ᓄᓇᕗᒻᒥ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᖁᕝᕙᓯᓐᓂᖓ 85%. RCYO ᖁᓕᐅᖏᒑᖅᑐᓂᑦ ᐃᖅᑲᓇᐃᔮᔅᓴᖃᖅᑐᑦ ᐃᓐᓄᑦᑕᐅᓯᒪᔪᐃᓐᓇᐅᓪᓗᑎ, 
ᐱᖃᓯᐅᔾᔨᖏᑦᑐᑦ ᑭᒡᒐᖅᑐᐃᔨ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ. ᔮᓐᓄᐊᕆᐅᓕᖅᑎᓪᓗᒍ 31, 2022, ᑎᓴᒪᐅᔪᖅᑐᑦ RCYO ᐃᖅᑲᓇᐃᔮᔅᓴᐃᑦ 
ᐃᓐᓄᑦᑕᐅᓯᒪᔪᑦ, ᐊᕐᕕᓂᓖᑦ ᐃᖅᑲᓇᐃᔮᔅᓴᐃᑦ ᐃᓐᓄᑕᐅᑦᑕᐅᑎᒋᔪᔪᑦ, ᐊᑕᐅᓯᖅ ᐃᖅᑲᓇᐃᔮᔅᓴᖅ ᐃᓐᓄᑦᑕᐅᓯᒪᔪᖅ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ, ᐊᒻᒪ ᐊᑕᐅᓯᖅ ᐃᖅᑲᓇᐃᔮᔅᓴᖅ ᐃᓐᓄᑦᑕᐅᓯᒪᖏᑦᑐᖅ. ᒪᕐᕉᒃ ᐊᕐᕕᓂᓕᓐᓂᑦ 
ᓇᓗᓇᐃᖅᓯᒪᓪᓚᕆᖏᑦᑐᑦ ᐃᖅᑲᓇᐃᔭᖅᑏᑦ ᐊᐅᓪᓛᓂᕐᒧᑦ ᐱᓕᕆᑎᑕᐅᔪᑦ ᐊᓯᖏᓐᓄᑦ ᐱᖠᕆᐊᖃᕐᓗᑎ ᐃᓗᐊᓂ RCYO. 

ᐱᖓᓱᒃᑲᓐᓃᑦ ᐃᖅᑲᓇᐃᔮᔅᓴᐃᑦ ᑐᓂᔭᐅᓚᐅᖅᑐᑦ ᐊᓪᓚᕕᒻᒧᑦ. ᒪᕐᕉᒃ ᐱᒋᐊᕐᕕᔅᓴᖃᖅᑐᖅ ᐃᐳᕈ 1, 2022, ᐊᒻᒪ ᐱᖓᔪᐊᑦ 
ᐱᒋᐊᕐᕕᔅᓴᖃᖅᑐᓂ ᐃᐳᕈ 2, 2023. ᑖᒃᑯᐊ ᓄᑖᑦ ᐃᖅᑲᓇᐃᔮᔅᓴᐃᑦ ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔮᒧᑦ ᐱᕈᖅᑎᑦᑎᓗᑎ 
ᐱᔪᒪᓂᖃᖅᑐᓄᑦ, ᒫᓐᓇᐅᔪᒥᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦᑎᓂᕐᒧᑦ/ᐃᓕᓐᓂᐊᑎᑦᑎᓂᕐᒧᑦ 
ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ.

ᐅᑯᐊ ᑎᑎᕋᖅᓯᒪᔪᑦ ᑕᑯᔅᓴᐅᑎᑦᑎᔪᑦ RCYO ᐃᖅᑲᓇᐃᔭᖅᑎᖏᓐᓂ ᐅᓇᐅᓕᖅᑎᓪᓗᒍ ᔮᓐᓄᐊᕆ 31, 2022:

RCYO ᓄᓇᕗᒻᒥ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ ᑐᓐᖓᓂᖃᖅᑐᖅ ᐃᓚᒍᑕᖏᓐᓂ ᐋᖅᑭᑦᑕᐅᓯᒪᔪᑦ ᐃᓚᖓ 23.4.2 
(ᐃᓚᒍᑕᖓ 4) ᐃᓚᖓᓂ 23 ᐊᒻᒪ ᐱᖃᓯᐅᔾᔨᔪᑦ ᐱᖓᓱᓪᓗᐊᑕᓂᑦ ᐃᑲᔪᖅᑐᐃᔪᓂᑦ ᓄᓇᕗᒻᒥ ᐃᓄᓐᓂᑦ ᐱᓯᒪᑦᑎᓂᕐᒧᑦ ᐊᒻᒪ 
ᐱᕈᖅᑎᑦᑎᓂᕐᒧᑦ ᑲᑐᔾᔨᖃᑎᒌᒥᑦ.

ᐃᖅᑲᓇᐃᔮᒃᓴᑦ ᓄᓇᕗᒻᒥ ᐃᓄᐃᑦ

ᑲᑎᖢᒋᑦ ᐃᓐᓄᒃᓯᒪᙱᑦᑐᑦ ᐃᓐᓄᒃᓯᒪᔪᑦ ᐃᓐᓄᒃᓯᒪᔪᓐᓇᕐᓂᖏᑦ % ᐃᖅᑲᓇᐃᔭᖅᑐᑦ
% ᐃᓄᐃᑦ 

ᐃᖅᑲᓇᐃᔭᖅ-
ᑎᑕᐅᓂᖏᓐᓄᑦ 

ᐸᕐᓇᐅᑖ

ᓯᕗᓕᖅᑎᑦ 0 - - - - -

ᐊᐅᓚᑦᑎᔨᒻᒪᕇᑦ 1 0 1 100 0 0

ᐊᐅᓚᑦᑎᔩᑦ 2 0 2 100 0 0

ᐱᓕᕆᔪᓐᓇᓪᓚᕆᒃᑐᑦ 5 0 4 80 1 25

ᐱᓕᕆᔨᓪᓚᕆᙳᖅᓴᔪᑦ 1 0 1 100 1 100

ᑎᑎᕋᕐᕕᖕᒥ ᐃᑲᔪᖅᑐᐃᔨᑦ 0 - - - - -

ᑲᑎᖢᒋᑦ 9 0 8 89 2 25

1. ᐃᖅᑲᓇᐃᔭᖅᑎᑦᓴᖅᓯᐅᕐᓂᖅ  
 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ    
  ᕿᓂᕈᒪᓪᓗᑎᒃ ᐊᓯᖔᖓᒍᑦ ᐱᓕᕆᐊᖑᔪᓐᓇᖅᑐᓂᒃ ᐋᖅᑭᒃᓱᐃᔪᒪᓂᕐᒥᓄᑦ ᐃᖅᑲᓇᐃᔮᒃᓴᓄᑦ ᒪᓂᓴᐅᑎᓂᒃ    
  ᐱᔪᒃᓯᑎᑦᑎᔪᒪᓪᓗᑎᒃ ᐅᓄᕐᓂᖅᓴᓂᒃ ᓄᓇᕗᒻᒥᐅᓂᒃ ᐃᓄᖕᓂᒃ ᐱᓇᔪᒍᓐᓇᖅᑐᓂᒃ ᐱᓇᔪᖕᓂᐊᖅᓗᑎᒃ ᓄᑕᖅᑲᓄᑦ    
  ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᐃᓂᓄᑦ, ᓲᕐᓗ ᐱᓇᔪᒃᑕᐅᕈᓘᔭᖅᐸᒃᑐᓄᑦ ᓄᓇᕗᒻᒥ ᐃᓄᖕᓄᑐᐊᖅ ᑐᕋᖓᔪᓄᑦ. 

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᕿᓂᕈᒪᓪᓗᑎᒃ  
  ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ ᑲᔪᓰᓐᓇᕈᓐᓇᖅᑐᓂᒡᓗ ᓄᓇᕗᒻᒥᐅᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ    
  ᐱᒋᐊᕈᑕᐅᓇᔭᖅᑐᓂᒃ ᑖᒃᑯᓇᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐃᖅᑲᓇᐃᔭᕐᓂᕐᒧᑦ ᐃᓂᒃᓴᕆᑎᑕᖏᓐᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ    
  ᖃᐅᔨᒪᑦᑎᐊᕈᒪᓂᕐᒥᓄᑦ ᓇᓕᒧᒌᒃᑎᑦᑎᓃᑦ ᐱᑕᖃᖅᑎᑕᐅᒐᓗᐊᕐᒪᖔᑕ ᐊᐱᖅᓱᒐᒃᓴᖅᑖᖅᐸᓪᓕᐊᓂᐊᕐᓗᓂ ᐊᑐᖅᑕᐅᕙᒃᑐᓂ  
  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᐃᓂᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᒪᓂᒪᑎᑦᑎᓂᐊᖅᐳᖅ ᐃᓂᒋᔭᐅᓚᐅᑲᖕᓂᐊᖅᑐᓂᒃ ᐃᓂᓂᒃ,    
  ᑲᔪᓯᓂᖃᑦᑎᐊᖅᑐᒥᒃ ᓄᓇᕗᒻᒥᐅᑕᒥ ᐃᓄᖕᒥᒃ ᐱᓇᔪᒃᓯᒪᔪᒥᒃ ᑲᔪᓯᓂᖃᑦᑎᐊᖅᑐᖃᙱᑉᐸᑦ.

 ᐅᓂᒃᑲᐅᓯᖃᓂᖅ ᐱᓕᕆᐊᕆᓪᓚᕆᒍᒪᔭᑦᑎᓐᓄᑦ ᐃᖅᑲᓇᐃᔭᒃᑎᒃᓴᖅᓯᐅᕐᓂᕐᒧᑦ
	  ᕕᕝᕗᐊᕆᒥ 2022, ᓴᖅᑭᑎᑦᑎᓚᐅᖅᑐᒍᑦ ᓇᓗᓇᐃᖅᓯᒪᓪᓚᕆᖏᑦᑐᒥ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐃᑲᔪᖅᑐᐃᔨᒥᑦ    
  ᐃᖅᑲᓇᐃᔮᔅᓴᒥᑦ ᐊᑭᑦᑐᕋᐅᑕᐅᓪᓗᓂ ᓄᓇᕗᒻᒥᑕᓄᑐᐊᖅ ᐃᓄᓐᓄᑦ.

2. ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖅᑎᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖏᓐᓄᓪᓗ
 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓕᕆᖃᑎᖃᓪᓚᕆᒍᒪᕗᖅ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ  
  ᓇᓗᓇᐃᔭᐃᔪᒪᓪᓗᑎᒃ ᒪᐅᖓᑦᑎᐊᖅ ᐊᕗᖔᕐᔪᒃ, ᐊᕗᖓᑲᓪᓚᒡᓗ ᐃᖅᑲᓇᐃᔭᕐᓂᕐᒧᑦ ᑐᕌᕆᔭᐅᔪᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓕᕆᐊᖃᓪᓚᕆᒍᒪᕗᖅ ᐱᑎᑦᑎᔪᒪᓂᕐᒥᒃ ᐃᓕᑦᑎᕙᓪᓕᐊᓂᕐᒧᑦ   
  ᐊᔪᕈᓐᓃᖅᓴᕐᓂᕐᒧᓪᓗ ᐱᕕᒃᓴᓂᒃ ᐃᑲᔪᖅᑐᐃᔪᓂᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᑲᔪᓯᓂᖃᑦᑎᐊᖅᑐᒃᑯᑦ    
  ᑲᔪᓯᔪᒪᓪᓗᑎᒃ ᑲᒪᒋᔭᒃᓴᓄᑦ ᐱᓕᕆᐊᒃᓴᓄᓪᓗ ᐃᖅᑲᓇᐃᔭᕐᓂᕐᒧᑦ ᐃᓂᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᕿᓂᖅᐳᖅ ᐱᕕᒃᓴᓂᒃ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ ᓄᓇᕗᒻᒥ ᐃᓄᐃᑦ  
  ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓯᒪᔭᖏᓐᓂᒃ, ᖃᐅᔨᒪᔭᖏᓐᓂᒃ, ᐊᑐᖅᓯᒪᔭᖏᓐᓂᒡᓗ ᐱᐅᓯᑎᑦᑎᒋᐊᕈᒪᓪᓗᑎᒃ ᐃᖅᑲᓇᐃᔭᕐᓂᕐᒧᑦ  
  ᐊᓯᐊᓄᐊᕈᓐᓇᖅᐸᖕᓂᕐᒧᑦ ᑕᕝᕙᓂ ᑲᑐᔾᔨᖃᑎᒌᓂ. 

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐱᓇᔪᒡᕕᖃᕐᓗᓂ ᐃᖅᑲᓇᐃᔭᖅᑎᕈᖅᓴᓂᕐᒧᑦ  
  ᓯᕗᓕᖅᑎᒃᓴᑦ ᐱᕕᓴᖁᑎᖏᓐᓂᒃ ᐃᑲᔪᖅᑐᐃᓂᐊᕐᓗᑎᒃ ᓄᓇᕗᒻᒥ ᐃᓄᖕᓂᒃ ᐱᕙᓪᓕᐊᓂᕐᒧᑦ ᑕᒪᒃᑯᐊ    
  ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓇᔪᒃᑕᐅᕙᒃᑐᑦ ᓴᖅᑭᑎᑦᑎᕙᖕᓂᖏᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ    
  ᐃᖅᑲᓇᐃᔭᖅᑎᑦᑎᓚᐅᑲᖕᓂᕐᒥᒃ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐱᑎᑦᑎᕙᒡᓗᑎᒃ ᐊᐅᔭᒃᑯᑦ    
  ᐃᖅᑲᓇᐃᔭᓚᐅᑲᖕᓂᐊᖅᑐᓄᑦ ᐃᓕᓐᓂᐊᖅᑎᓄᑦ ᐱᕕᒃᑕᓂᒃ ᓄᓇᕗᒻᒥᐅᓄᑦ ᐃᓄᖕᓄᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ | 23



 ᐅᓂᒃᑲᐅᓯᖃᕐᓂᖅ ᐱᓕᕆᓪᓚᕆᒍᒪᕙᖕᓂᑦᑎᓐᓄᑦ ᐊᔪᕈᓐᓃᖅᓴᕐᓂᕐᒧᑦ ᐱᕙᓪᓕᐊᓂᕐᒧᓪᓗ
	  ᐃᓗᓕᖃᐅᑦᑎᐊᖅᑐᒥᒃ ᖃᐅᔨᑎᑕᐅᒃᑲᓐᓂᕐᓂᖅ ᐱᔭᒃᓴᖅᑖᖅᑎᑦᑎᓂᕐᓗ ᐱᔪᓐᓇᐅᑎᖃᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ    
  ᐊᑐᖅᑕᐅᓪᓚᕆᒋᐊᖃᖅᐸᒃᐳᖅ, ᓇᓗᙱᑦᑎᐊᕈᑕᐅᓪᓗᓂᓗ ᑕᒪᕐᒥᑦᑎᐊᖅ ᓄᑖᑦ ᐃᖅᑲᓇᐃᔭᖅᑎᑖᓵᑦ    
  ᑐᙵᓱᒃᑎᑕᐅᒐᓗᐊᕐᒪᖔᑕ ᐊᔪᙱᓐᓂᖃᖅᖢᑎᒡᓗ ᑲᔪᓯᑎᑦᑎᔪᓐᓇᕐᓗᑎᒃ ᐱᔭᒃᓴᕆᔭᒥᓂᒃ. 

  ᓯᕗᓕᖅᑎᐅᕙᖕᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᑦ ᐱᕙᓪᓕᐊᓂᕐᒧᑦ ᐱᕕᒃᓴᐃᑦ ᒪᓂᒪᓗᑎᒃ ᐅᔾᔨᕐᓇᖅᓯᑎᐅᓗᑎᒡᓗ, ᓲᕐᓗ ᐃᒪᓐᓇ,  
  ᐱᕕᒃᓴᓂᒃ ᐃᓇᖏᖅᓯᓯᒪᓂᐊᕐᓗᓂ ᐱᓕᕆᐊᖑᓂᐊᒃᑐᓂ ᐊᒻᒪᓗ/ᐅᕝᕙᓘᓐᓃᑦ ᑖᒃᑯᓇᓂᑦᑕᐃᓐᓇᖅ ᓅᑎᑦᑎᓂᕐᒧᑦ    
  ᐃᓂᑖᖅᑎᑦᑎᓃᑦ.

  ᐃᓄᖕᒧᑦ ᐊᑕᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᕙᒌᔭᖅᑕᐅᓯᒪᔪᑦ.

  ᐃᑲᔪᖅᑐᐃᓂᖅ. ᐃᓕᓐᓂᐊᕐᓂᐊᕐᓗᓂ ᓄᖅᑲᖓᓂᕐᒥᒃ 

  ᐃᑲᔪᖅᑐᐃᓂᖅ ᐃᓄᒃᑐᑦ ᐅᖃᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ.

  ᐃᑲᔪᖅᑐᐃᓂᖅ ᐃᖅᑲᓇᐃᔭᖅᑎᓕᒫᓂᒃ ᐃᓚᐅᖁᓗᒋᑦ ᓄᓇᖃᖅᑳᖅᓯᒪᓂᕐᒧᑦ ᐃᓕᖅᑯᓯᑐᖃᕆᔭᐅᔪᓄᑦ ᐊᔪᙱᓐᓂᖃᕐᓂᕐᒥᒃ,  
  ᐊᓯᖏᓐᓄᓪᓗ ᐃᓕᖅᑯᓯᑐᖃᖅᑎᒍᑦ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᔭᐅᕙᒃᑐᓂᒃ.

	 	ᐃᑲᔪᖅᑕᐅᓂᖅ ᐱᓕᕆᕝᕕᐅᖃᑎᒌᑦ ᓅᑕᐅᓯᒪᑲᐃᓐᓇᕐᓂᕐᒧᑦ ᐃᖅᑲᓇᐃᔮᖏᓐᓄᑦ ᐱᕙᓪᓕᐊᑎᑦᓯᓂᕐᒥᑦ ᐊᔪᙱᑕᖃᕐᓂᕐᒥᑦ   
  ᓇᓕᒧᑎᑦᓯᓂᕐᒥᑦ ᐃᒻᒥᑰᖅᑐᓄᑦ ᐱᓕᕆᔨᒻᒪᕆᕈᖅᓴᓂᕐᒧᑦ ᐱᕙᓪᓕᐊᓂᕐᒧᑦ ᑐᕌᒐᕐᓂᑦ.

3. ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᕐᓂᒃ
 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᐱᓕᕆᐊᖃᒻᒪᕆᒍᒪᕗᖅ ᖃᐅᔨᓴᕐᓂᕐᒥᒃ ᐊᑐᓕᖅᑎᑦᑎᓂᕐᒥᒡᓗ    
  ᓈᒻᒪᒃᑐᓂᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᓂᒃ ᐃᖅᑲᓇᐃᔭᐅᔮᕐᔪᒡᓗᓂ ᐊᔪᕈᓐᓃᖅᓴᕐᓂᕐᒥᒃ ᐃᖅᑲᓇᐃᔭᖅᑎᕈᖅᓴᓂᕐᒧᓪᓗ    
  ᐱᕕᒃᓴᓄᑦ ᐃᑲᔪᖅᑐᐃᔪᓄᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᓂᕐᒥᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᑕᒪᓐᓇᓗ   
  ᐃᑲᔪᖅᑐᐃᓪᓗᓂ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᖃᑦᑕᕋᔭᕐᓂᕐᒥᒃ. 

 ᐅᓂᒃᑲᐅᓯᖃᓂᖅ ᐱᓕᕆᐊᕆᓪᓚᕆᒍᒪᔭᑦᑎᓐᓄᑦ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᖃᑦᑕᕋᔭᕐᓂᕐᒥᒃ
	  RCYO ᐃᓕᓐᓂᐊᑎᑦᑎᓚᐅᖅᑐᑦ ᓄᓇᕗᒻᒥ ᐃᓄᒻᒥᑦ ᐃᖅᑲᓇᐃᔭᖅᑎᒥᑦ ᐊᐅᓚᑦᑎᔨᐅᓪᓗᓂ ᐃᒻᒥᑰᖅᑐᓄ ᐃᑲᔪᖅᑐᐃᓂᕐᒧᑦ   
  ᐱᓕᕆᐊᖓ ᐊᐅᓪᓛᖅᑕᐅᓂᒃᑯᑦ, ᐃᓕᓐᓂᐊᓂᕐᒧᑦ ᐸᕐᓇᐅᑦ, ᐊᒻᒪ ᐃᓕᓐᓂᐊᓂᕐᒧᑦ. ᐃᖅᑲᓇᐃᔭᖅᑎ ᑎᒃᑯᐊᖅᑕᐅᓚᐅᖅᑐᖅ   
  ᐱᓕᕆᐊᖓᓄᑦ ᐃᖅᑲᓇᐃᔭᐃᓐᓇᖃᑦᑕᓂᐊᖅᑐᓂ ᒪᐃᒥ 2021 ᐱᔭᕇᖅᓯᑦᑎᐊᓚᐅᖅᑎᓪᓗᒍ ᐃᓕᓐᓂᐊᓂᕐᒥᑦ ᐸᕐᓇᐅᒻᒥᑦ.

